Монгол Улсын Их Хурлын 2017 оны хаврын ээлжит чуулганы 
Өргөдлийн байнгын хорооны 4 дүгээр сарын 12-ны өдөр 
/Лхагва гараг/-ийн хуралдааны гар тэмдэглэл


Өргөдлийн байнгын хорооны дарга Д.Сарангэрэл ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 09 цаг 22 минутад Төрийн ордны “В” танхимд эхлэв. 
 
Чөлөөтэй: Д.Гантулга, Д.Мурат;

Тасалсан: Ш.Раднаасэд, Г.Солтан. 

Нэг. Өргөдлийн байнгын хорооны 2016 оны 04 дүгээр тогтоолын хэрэгжилтийн талаар Барилга, хот байгуулалтын сайдын мэдээлэл сонсох
            Хэлэлцэж буй асуудалтай холбогдуулан Барилга, хот байгуулалтын дэд сайд Ш.Лхамсүрэн, Барилга, хот байгуулалтын яамны Нийтийн аж ахуйн бодлогын хэрэгжилтийг зохицуулах газрын дарга О.Лхагвацэдэн, мөн газрын ахлах мэргэжилтэн О.Энхтуяа, Барилгын хөгжлийн төвийн мэргэжилтэн Б.Цолмон-Од,  Шударга өрсөлдөөн, хэрэглэгчийн төлөө газрын дарга Б.Лхагва, Төрийн захиргаа удирдлагын газрын ахлах мэргэжилтэн Ц.Тэрбиш, Хэрэглэгчийн эрхийг хамгаалах газрын ахлах мэргэжилтэн Б.Мөнхханд, Хэрэглэгчийн эрхийг хамгаалах газрын мэргэжилтэн У.Халиунаа, Нийслэлийн захирагчийн ажлын албаны Инженер байгууламжийн хэлтсийн дарга Б.Цэрэнбалжид, орон сууц ашиглалт хариуцсан мэргэжилтэн Л.Оюунжаргал, “СӨХ-ны дээд зөвлөл” ТББ-ын гүйцэтгэх захирал М.Галбаатар, иргэдийн төлөөлөл Ш.Чингэрэл, СӨХ-ны дарга Х.Мандахбаяр,  Баянзүрх дүүргийн иргэн н.Батмөнх нар оролцов.

Хуралдаанд Өргөдлийн байнгын хорооны ажлын албаны ахлах зөвлөх Х.Энэбиш, зөвлөх Б.Болорчимэг нар байлцав. 


Өргөдлийн байнгын хорооны 2016 оны 04 дүгээр тогтоолын хэрэгжилтийн талаар Барилга, хот байгуулалтын дэд сайд Ш.Лхамсүрэн, Шударга өрсөлдөөн, хэрэглэгчийн төлөө газрын дарга Б.Лхагва нар мэдээлэл хийв.

Мэдээлэлтэй холбогдуулан Улсын Их Хурлын гишүүн Н.Цэрэнбат, М.Билэгт, А.Сүхбат, Ё.Баатарбилэг, Г.Мөнхцэцэг нарын тавьсан асуултад Барилга, хот байгуулалтын дэд сайд Ш.Лхамсүрэн, мөн яамны Нийтийн аж ахуйн бодлогын хэрэгжилтийг зохицуулах газрын дарга О.Лхагвацэдэн, Шударга өрсөлдөөн, хэрэглэгчийн төлөө газрын дарга Б.Лхагва, Нийслэлийн захирагчийн ажлын албаны Инженер байгууламжийн хэлтсийн дарга Б.Цэрэнбалжид, орон сууц ашиглалт хариуцсан мэргэжилтэн Л.Оюунжаргал нар хариулж, тайлбар хийв. 

Улсын Их Хурлын гишүүн Д.Сарангэрэл, М.Билэгт, Д.Дамба-Очир,  Ё.Баатарбилэг, Б.Пүрэвдорж, А.Сүхбат, Б.Энх-Амгалан нар үг хэлэв.
            Уг асуудалтай холбогдуулан “СӨХ-ны дээд зөвлөл” ТББ-ын гүйцэтгэх захирал М.Галбаатар, иргэдийн төлөөлөл Ш.Чингэрэл нар үг хэлэв. 

Хуралдаан 1 цаг 47 минут үргэлжилж, 19 гишүүнээс 15 гишүүн ирж, 78.9 хувийн ирцтэйгээр 11 цаг 10 минутад өндөрлөв.
 

 

 

Тэмдэглэлтэй танилцсан: 

ӨРГӨДЛИЙН БАЙНГЫН 

ХОРООНЫ ДАРГА





Д.САРАНГЭРЭЛ

Тэмдэглэл хөтөлсөн: 

ПРОТОКОЛЫН АЛБАНЫ
 
ШИНЖЭЭЧ






Д.ЦЭНДСҮРЭН
МОНГОЛ УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ
ӨРГӨДЛИЙН БАЙНГЫН ХОРООНЫ 4  ДҮГЭЭР САРЫН 12-НЫ ӨДӨР 

/ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Сарангэрэл: Сайн байцгаана уу, гишүүд ээ, 

2017 оны 4 дүгээр сарын 12-ны өдрийн  Өргөдлийн байнгын хорооны хурал эхэлж байна. Хурлын ирц 57.9 хувь болсон учраас хурлаа эхэлье.  Манай Өргөдлийн байнгын хороо өнгөрсөн намрын чуулганы хугацаанд нийгмийн өмнө тулгамдсан томоохон асуудлуудыг авч хэлэлцэж, бас зарим нь шийдэгдэх шатандаа явж байгаа гэдэг сайхан мэдээгээр би хурлаа эхлэхийг хүсэж байна. Бид нар Туул голын бохирдлын асуудлаар манай Өргөдлийн байнгын хороо нэлээд анхаарал тавьж байгаа. Карьеруудтай холбоотой үйл ажиллагааг Нийслэлийн Засаг дарга зогсоох ийм шийдвэр гарсанд бид баяртай байгаа. Туул голын бохирдолтой холбоотойгоор энэ арьс ширний үйлдвэрүүдийн асуудлыг цэгцлэх шаардлага бий. Бид энэ асуудлыг ирэх долоо хоногт шийдвэрлэх ийм төлөвлөгөөтэй байгаа. 

Түүнээс гадна гишүүддээ мэдээлэл өгөхөд Үдийн цай хөтөлбөрийн асуудлаар манай Өргөдлийн байнгын хороо нэлээн анхаарал тавьж, сургуулиуд дээр очиж, газар дээр нь ажилласан. Өнөөдөр үр дүн нь гарч байна. Өнөөдөр манай Өргөдлийн байнгын хорооны хуралтай зэрэгцээд сургуулийн хүүхдүүдийн үдийн цай хөтөлбөрийг хэрхэн чанаржуулах вэ гэдэг ийм нээлттэй хэлэлцүүлэг явж байгаа. Тийм болохоор хэдүүлээ энэ манай ажил төрөл нэлээн амжилттай, үр дүнтэй явж байгаа гэдэг ийм сайхан мэдээллийг би өнөөдрийн хуралдаанаар гишүүддээ өгье гэж бодож байна.

Өнөөдрийн бидний хэлэлцэх гэж байгаа асуудал бол мөн өнгөрсөн намрын чуулганы хугацаанд Өргөдлийн байнгын хорооноос авч хэрэгжүүлсэн арга хэмжээний хүрээнд  болж байгаа сонсгол мэдээлэл байгаа. 

Сууц өмчлөгчдийн холбооноос тэнд оршин сууж байгаа иргэдээс бидэнд нэлээн гомдол санал ирсэн байгаа. Нийтдээ нийслэлийн бараг бүх дүүрэг, Баянзүрх, Сүхбаатар, Баянгол зэрэг дүүргүүдээс 467 иргэн Өргөдлийн байнгын хороонд хандаж өргөдөл өгсөн. СӨХ-ны үйл ажиллагаа хангалтгүй байна. Энэ чиглэлийн хууль, Орон сууцны тухай хууль, СӨХ-ны тухай хуулийн хэрэгжилт хангалтгүй байна. Өнөөдөр СӨХ бол үйл ажиллагаа явуулахгүй, иргэд, оршин суугчдаас мөнгө саадаг ийм газар болчхоод байна. Энэ үйл ажиллагааг хуулийн хүрээнд Өргөдлийн байнгын хороо авч үзээч ээ гэдэг ийм 467 иргэний гарын үсэгтэй өргөдөл ирсэн учраас бид газар дээр нь байдалтай танилцсан. Мөн энэ асуудлыг хариуцсан байгууллагуудтайгаа мөн нээлттэй хэлэлцүүлэг, Байнгын хорооны хурал хийсэн байгаа.

Өнгөрсөн хугацаанд  энэ СӨХ-ны үйл ажиллагаатай холбоотой, Орон сууцны хуулийн хэрэгжилттэй холбоотой, иргэд, оршин суугчдаас ирсэн өргөдөл гомдолтой холбоотойгоор манай Барилга, хот байгуулалтын яам, Шударга өрсөлдөөн хэрэглэгчийн төлөөх газар зэрэг яг энэ оршин суугчдын гомдол саналтай холбоотой энэ чиглэлээр арга хэмжээ авах үүрэгтэй энэ байгууллагуудад манай Өргөдлийн байнгын хуралдаад та бүхэндээ тогтоолоор чиглэл өгсөн байгаа. Энэ чиглэлийн хариуг бид авахаар өнөөдрийн хурлыг хийж байгаа гэдгийг би та бүхэндээ хэлье гэж бодож байна. Манай Энэбиш зөвлөх бид нарын өгсөн чиглэлийг надад өгөөч. Засгийн газрын 4 дүгээр тогтоол.  4 дүгээр тогтоол маань товчхон ийм тогтоол гарсан байгаа гэдгийг та нар маань мэдэж байгаа. 

 Нэг. Сууц өмчлөгчдийн холбоодын эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуулийн хэрэгжилтийг хангах, эрх зүйн орчныг боловсронгуй болгох талаар дараахь арга хэмжээг авч ажиллахыг Монгол Улсын Засгийн газар, Ерөнхий сайд Ж.Эрдэнэбатад чиглэл болгосугай: Энэ нь З чиглэлтэй ийм тогтоол гэдгийг та бүхэн маань мэдэж байгаа.
1/Сууц өмчлөгчдийн холбоодын эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд дундын өмчлөлийн эд хөрөнгийн засвар, хамгаалалт, үйлчилгээтэй холбогдсон зардлыг хуваарилах, орлогын зарцуулалтыг сууц өмчлөгчид танилцуулах, тайланг ил тод болгох, сууц өмчлөгчийн холбооны гишүүнчлэлийн тооны дээд хэмжээг тогтоох, орон сууцны байшингийн орчны газрыг ашиглахад сууц өмчлөгчдийн эрх ашиг зөрчигдөхөөс урьдчилан сэргийлэх, холбооны үйл ажиллагаанд сууц өмчлөгчдөөс болон төрөөс тавих хяналтыг сайжруулах, хариуцлагыг тодорхой болгох чиглэлээр судлан санал боловсруулж, танилцуулах;
2/Хуулийн 5 дугаар зүйлийн 5.3, 7, 8, 9, 10, 11 дүгээр зүйл, 12 дугаар зүйлийн 12.4.8, 18 дугаар зүйлийн 18.1.4 дэх заалтын хэрэгжилт хангалтгүй байгааг анхаарч, хэрэгжилтийг сайжруулан хяналт тавьж ажиллах, хууль тогтоомжийн талаархи иргэдийн мэдлэгийг дээшлүүлэх, мэдээллээр хангах арга хэмжээ авах;

3/Нийслэл болон орон нутаг дахь нийт сууц өмчлөгчдийн холбоодын үйл ажиллагаанд нэгдсэн хяналт шалгалт хийж, дүнг танилцуулах ийм үүрэг чиглэлийг өгсөн байгаа.  

Хоёр.Тогтоолын биелэлтийг 2017 оны эхний улиралд багтаан тус Байнгын хорооны хуралдаанд танилцуулах ийм чиглэлийг бид 2016 оны 12 дугаар сарын 14-ний өдрийн Өргөдлийн байнгын хорооны хурлаар хэлэлцээд 04 тоот тогтоол гаргасан байгаа. 

Энэ тогтоолынхоо хэрэгжилтийг өнөөдөр сонсохоор Өргөдлийн байнгын хороо өнөөдрийнхөө хурлыг зориулж байна. 

Ингээд өнөөдрийн хуралдаанд ирсэн ажил, алба эрхэлж байгаа хүмүүсээ танилцуулъя.

Би энэ дашрамд Барилга хот байгуулалтын яам, манай Өргөдлийн байнгын хорооноос гарсан үүрэг чиглэлийнй дагуу маш сайн ажиллаж байгаа гэдэгт талархаж байгаагаа Өргөдлийн байнгын хорооныхоо гишүүдийн нэрийн өмнөөс, Мөнхбаяр сайд, Лхамсүрэн сайд, нийт хамт олон та бүхэндээ илэрхийлэхийг хүсэж байна. Манай Лхагвацэдэн дарга ирчихсэн байна.

Ингээд та бүхэндээ өнөөдрийн хуралдаанд оролцож байгаа албан тушаалтнуудаа танилцуулъя. 


Барилга, хот байгуулалтын дэд сайд Ш.Лхамсүрэн,  Нийтийн аж ахуйн бодлогын хэрэгжилтийг зохицуулах газрын дарга О.Лхагвацэдэн- манай Лхагвацэдэн дарга бол ер нь манай Өргөдлийн байнгын хороотой  нягт хамтран ажиллаж байгаа, ялангуяа Туул голын бохирдлын асуудал дээр газар дээр нь очиж ажиллах, байгууллагуудын үйл ажиллагаатай танилцуулах чиглэлд идэвхтэй ажиллаж, арга хэмжээ авч, санаачлагатай ажиллаж байгаад би бас Лхагвацэдэн даргадаа талархал илэрхийлж байна. Мөн газрын ахлах мэргэжилтэн О.Энхтуяа,  Барилгын хөгжлийн төвийн мэргэжилтэн Б.Цолмон-Од,  Шударга өрсөлдөөн, хэрэглэгчийн төлөө газрын дарга Б.Лхагва. Би Лхагва даргадаа мөн талархал илэрхийлж байгаа. Манай Өргөдлийн байнгын хорооны хуралдааны мөрөөр Лхагва дарга маань СӨХ-ны үйл ажиллагаатай танилцах энэ чиглэлээр санал боловсруулах ажлыг хэдүйнээ хийгээд бид бол одоо та бүхэндээ танилцуулга хийхэд бэлэн болсон гэдгээ Өргөдлийн байнгын хорооны даргад ирж албан ёсоор танилцуулсан, ийм идэвхтэй ажиллаж байгаа дарга гэдгийг хэлэхийг хүсэж байна.  Төрийн захиргаа удирдлагын газрын ахлах мэргэжилтэн Ц.Тэрбиш,  Хэрэглэгчийн эрхийг  хамгаалах газрын ахлах мэргэжилтэн  Б.Мөнхханд,  Хэрэглэгчийн эрхийг хамгаалах газрын мэргэжилтэн У.Халиунаа, Нийслэлийн захирагчийн ажлын албаны Инженер байгууламжийн хэлтсийн дарга Б.Цэрэнбалжид,  орон сууц ашиглалт хариуцсан мэргэжилтэн Л.Оюунжаргал, “СӨХ-ны дээд зөвлөл” ТББ-ын гүйцэтгэх захирал М.Галбаатар,  иргэдийн төлөөлөл Ш.Чингэрэл, СӨХ-ны дарга Мандахбаяр,  Баянзүрх дүүргийн иргэн Батмөнх нарын бүрэлдэхүүнтэйгээр өнөөдрийн Өргөдлийн байнгын хорооны ээлжит хурлыг эхэлж байна. Ингээд бидний урилгыг хүлээн авч хүрэлцэн ирсэн манай Өргөдлийн байнгын хорооны ээлжит хуралдаанд оролцож байгаа албан тушаалтнууд болон иргэдийн төлөөлөлдөө талархал илэрхийлье.

Ингээд мэдээллээ эхэлье. Эхний мэдээллийг Барилга, хотын байгуулалтын дэд сайд Ш.Лхамсүрэн танилцуулна.

Ш.Лхамсүрэн: Сайн байцгаана уу? Та бүгдэд энэ өглөөний мэнд хүргэе.  Монгол Улсын Их Хурлын Өргөдлийн байнгын хорооны  2016 оны  12 дугаар сарын 14-ний өдрийн Монгол Улсын Засгийн газарт чиглэл өгөх тухай  04 дүгээр тогтоолын хэрэгжилтийн талаар дэлгэрэнгүй мэдээллийг Өргөдлийн байнгын хороонд Барилга, хот байгуулалтын яамны зүгээс та бүгдэд хүргүүлсэн байгаа. Тэгээд өнөөдөр энэ хэрэгжилтийн талаар бид товчхон хэрэгжүүлсэн ажлуудаа мэдээлэл болгож би тайлбарлая.

Юуны түрүүнд Барилга, хот байгуулалтын яамнаас бид СӨХ-ны эрх зүйн байдал, нийтийн зориулалттай орон сууцны  байшингийн дундын өмчлөлийн эд хөрөнгийн тухай хуулийн хэрэгжилт, тулгамдаж буй асуудлаар олон нийтэд хэлэлцүүлэг зохион байгуулсан. Энэ хэлэлцүүлэгт  нийслэл, орон нутаг болон нийтдээ 210-аад хүнийг оролцоотойгоор хийсэн бол өргөн хэмжээний хэлэлцүүлгийг бид зохион байгуулсан.

Шударга өрсөлдөөн, хэрэглэгчийн төлөөх газартай хамтраад  нийслэлд үйл ажиллагаа явуулж байгаа СӨХ-дын үйл ажиллагаанд  холбогдох байгууллагатай хамтарсан үйлчилгээ хийсэн. Үүнд манай яамнаас мэргэжилтнүүдээ оролцуулж, хамтарч ажиллуулсан байгаа. Үүнийг Лхагва дарга та бүгдэд танилцуулах байхаа.

Дээрх дүгнэлтүүдээс үндэслээд гол нь  хуульд зарим зүйл, заалтууд дээр нэмэлт, тодотгох, өөрчлөлт оруулах шаардлагатай гэсэн дүгнэлтийг бид бүхэн хурлын хэлэлцүүлгийн үр дүнд гаргасан. Үүний  үр дүнд бид нар хуульд нэмэлт, өөрчлөлт оруулах бусад хуулиуд, Орон сууны тухай хууль болон Иргэний тухай хуулиудад зарим зүйл заалтуудтай уялдуулж энэ асуудлуудыг цааш нь хуульд нийцүүлж улам боловсронгуй болгохоор Лхагвацэдэн даргаар ахлуулсан ажлын хэсгийг бид батлуулаад ажиллахаар бэлтгэчхээд байж байгаа юм.

Энэ хуулийн төслийн үзэл баримтлалыг боловсруулж аймаг, нийслэлийн Засаг дарга болон салбарын байгууллагуудаас санал авч тусган, 2017 онд батлуулахаар ажиллаж байна. Салбарын 9 байгууллага, аймаг, нийслэлийн 13 Засаг даргын санал одоогоор бидэнд ирүүлээд байна. Энэ бол Барилга, хот байгуулалтын яамны цахим хуудсанд энэ хуультай холбоотой болон хэлэлцүүлэгтэй холбоотойг бид нар дэлгэрэнгүй тавьчихсан байгаа. Тэнд мэдээллүүдээ хүлээж авч байгаа.  

Хууль сахиулах хүрээнд иргэдэд ойлгомжтой, хялбаршуулсан кино хийж, олон нийтийн мэдээллийн хэрэгслээр сурталчлах ажлыг зохион байгуулахаар бэлтгэл ажлыг бид хангаад байна. Энэ хууль хүчин төгөлдөр мөрдөгдөж ирсэн 13 жилийн хугацаанд эерэг өөрчлөлтүүд байна. Энэ дээр Сууц өмчлөгч, дундын өмчлөгч, эд хөрөнгийн ашиглалт хамгаалалт, засвар үйлчилгээтэй холбосон зардлыг зохих түвшинд санхүүжүүлдэг болсон байна. Нийтийн зориулалттай орон сууцны байшингийн ашиглалтын төвшин зохих хэмжээнд сайжирсан байна. СӨХ-д өөрийн орон сууцны байшингийн орчны газрыг гэрээний дагуу ашигладаг болсон байна. Тодорхой хэмжээний ажлын байр бий болсон. СӨХ-ны захирал, ня-бо гээд үйлчилгээний ажилтнууд гэх мэтийн ажлын байрууд бий болсон байгаа. Төрөөс нийтийн зориулалттай орон сууцны байшингийн ашиглалтын хэвийн нөхцөлийг хангахад зориулж, тодорхой хэмжээний хөрөнгө оруулалтуудыг хийсэн байгаа. Энэ бол хуульд зааснаар нэг удаагийн хөрөнгө оруулахад голдуу дээвэр, хуучны угсармал орон сууцуудын лифтүүдийг үе шаттайгаар нэлээн хөрөнгө оруулж, сольж ирсэн үйл ажиллагаанууд явагдаж ирсэн байгаа юм.

Мөн одоо ингээд хуулийг хэрэгжүүлэхэд тулгарч буй хүндрэл бэрхшээлүүд байгаа юм. Энэ хууль хэрэгжих гол хүндрэл нь Сууц өмчлөгчдийн оролцоог хангах зориулалттай энэ хуулийн эрх зүйн орчинг нэлээн тодорхой зааж өгсөн байдаг. Сууц өмчлөгчид маань өөрсдөө  СӨХ-ны үйл ажиллагаанд идэвхгүй оролцдог. Ялангуяа тэр  СӨХ-ны гишүүдийн хурлаа хийхгүй, Удирдах зөвлөлөө байгуулахгүй, хяналтын зөвлөл гэх мэтийн юмнууд нь байгуулагдахгүйгээс болж, энэ бол гол оролцогчдыг хангах зүйл нь хангагдахгүй болохоор энэ хуулийн хэрэгжилтэд хүндрэлүүд нэлээн гарч ирээд байгаа юм.

Одоо тэгээд Сууц өмчлөгчдийн дундаас өмчлөлийн эд хөрөнгийн засвар үйлчилгээнд зориулж, хуримтлуулсан хөрөнгийн ихэнх хэсгийг Сууц өмчлөгчдийн ажиллагсдын цалин хөлс, удирдлагын зардалд, өчүүхэн хэсгийг тухайн барилгын урсгал засварт өдөр тутмын үйл ажиллагааг хангахад зарцуулагдаж байна. Нэг томоохон засвар үйлчилгээнд зарцуулах хуримтлал үүсдэггүй. Үүний шалтгаан нь ерөөсөө л СӨХ-д өөрсдөө гишүүнчлэлийн үүрэг роль нь бага. Сууц өмчлөгч нар өөрсдөө хуралдаа ирцээ хангаж оролцдоггүй, идэвхгүй байдлаасаа болж. Буцаагаад тэр үйл ажиллагаанд удирдах зөвлөл болон хяналтын зөвлөлөөрөө СӨХ-дынхоо захирлуудыг хянаж, үүрэг, даалгаврыг нь хянах, төсөв мөнгийг батлах үйл ажиллагаанд оролцох ёстой. Энэ ажлууд үндсэндээ ихэнх СӨХ-дод хэрэгжүүлж ирдэггүй байгаа тийм шалтгаанууд байгаа. 

Хуулийг хэрэгжүүлэхэд тулгарч буй хүндрэл бэрхшээлүүд нь бүх гишүүдийн хурлыг зохион байгуулах хэрэгтэй. Энэ бол Сууц өмчлөгчид өөрсдөө, өөрсдийнхөө орон сууцныхаа барилга байгууламж дотор  ая тухтай амьдрах, түүнийхээ хангамж, хангалтыг авах, бусдад нэгдэж СӨХ-оороо  эрх ашгаа хамгаалж явах ёстой байдаг. Энэ бүтэц нь өөрөө идэвхгүй ажилладгаас болж хүний үзэмжийн холбоо байгуулагдсан. Хуулийн хүрээнд ерөөсөө сууц өмчлөгчдийн хурлаар гарсан шийдвэр бол ирцийн  50 хувь гэж заасан байдаг. Энэ үндсэндээ  50 хувьд хүрч, СӨХ-д хуралдаж чаддаггүй. Мэдээж тэр хуульд заасан  50 хувьд хүрч чадаагүй болохоор ихэнх СӨХ-дын гаргасан шийдвэр, одоо явуулж байгаа үйл ажиллагаанууд нь хуулийн хүрээнд хүчингүйд тооцогдож явагдаж байгаа. Тийм байдалтай байгаа.

Тэгээд нийтийн зориулалттай орон сууцны барилгын инженерийн шугам сүлжээнд ашиглалт засвар үйлчилгээ нь  мэргэжлийн бус чанаргүй хийгддэг гэдэг асуудлууд нэлээн байна. Энэ нь СӨХ-д нь мэргэжлийн байгууллагуудыг хуулийн заалтад сонгож засвар үйлчилгээ хийлгүүлэхээр заагдсан байдаг. Ер нь ихэнх орон сууцуудад мэргэжлийн байгууллагууд ирж нийтийн орон сууцны аж ахуйнууд бол дулаан, цахилгаанаар хангах үйл ажиллагаа явуулдаг, тэр нь хуулиндаа нийт хэрэглэгчид, эцсийн хэрэглэгчиддээ хүртэл нь хангах үүргийг хуулинд заасан байдаг боловч яг дунд хэсэгтээ болохоороо тэдний засвар үйлчилгээ, мэргэжлийн инженерийн барилга барих засвар үйлчилгээг СӨХ-д нь засвар үйлчилгээг мэргэжлийн байгууллагыг сонгож ажиллуулна гэдэг өгүүлбэр орж ирснээс болж яг өөрсдөд нь үйлчилгээ үзүүлж байгаа мэргэжлийн байгууллагуудаас гадна өөр мэргэжлийн байгууллагуудыг сонгож хийнэ гэдэг бол үндсэндээ түүний засвар үйлчилгээн дээр чанарын асуудлууд муу байгаа юм.

Ер нь бол мэргэжлийн байгууллагыг сонгож байгаа нэртэйгээр бусад  мэргэжлийн хүмүүс ч юм уу? Эсхүл түүнд ажиллаж байгаа тодорхойлогдоогүй тийм үйл ажиллагаа явуулж байгаа улсуудаар тэнд байгаа засвар үйлчилгээг үнэ өртгөөс нь хамааруулж хийлгэх магадлал байгаа. Тэгэхдээ инженерийн зарим зураг төсөл нь барилга байгууламжийнх нь хийцэд нь өөрчлөлт орох, чанаргүй хийгдэх асуудлууд байгаад байгаа юм, яг инженерийн барилга байгууламж дээр.

Хотын өнгө үзэмж, тохижилт, хөрөнгийн ашиглалт бол сөргөөр нөлөөлдөг гэсэн бэрхшээл байгаа юм. Ер нь төрөөс нэг удаа санхүүжилт хийхдээ дээвэр, лифтийн асуудлуудыг ярьдаг. Яг СӨХ-дын өөрийнх нь өмчийн хэлбэрт байшингийн гадна ханын асуудлууд ороод ирдэг. Гадна хана пасатын асуудал, өнгө үзэмж үндсэндээ СӨХ-доор тэр бол хотын өнгө төрхөнд нийтээрээ хэрэгжүүлээд, будаад хийчихсэн СӨХ-ны асуудал ховор.  Эрдэнэтийн жишээн дээр аваад үзэхэд тэр Эрдэнэтийн үйлдвэрийн хөрөнгө оруулалт ч юм уу, эсхүл зарим аймгуудын ой угтаж, хандив мөнгөөр туслах, эсхүл төсөв хөрөнгөд тодорхой  сууж тэр гадна пассатын асуудлыг засах жишээтэй байгаа. Энэ бол нийслэл Улаанбаатар хотод аваад үзэхэд гадна пассат дээр айл болгон хэсэгчлээд дулаалах нэрийдлээр өөр өөрсдийнхөө байшин, цонхны ойролцоо хэсэг, хэсэг гадна пассат дээр засвар үйлчилгээ хийгдсэн байгаа юм. 

Д.Сарангэрэл: Лхамсүрэн сайд аа баярлалаа,  ерөнхийдөө гол мэдээллүүдээ авчихлаа. Гишүүд бас тодруулж асууна. Тэр үеэр дутуу мэдээллүүдээ өгөөрэй. Таны цаг дууслаа.

Лхагва дарга.

Б.Лхагва: Эрхэм гишүүдийн энэ өглөөний амар амгаланг айлтгая. Улсын Их Хурлын Өргөдлийн байнгын хороо болон Монгол Улсын Засгийн газраас өгсөн үүрэг чиглэлийн дагуу Шударга өрсөлдөөн хэрэглэгчийн төлөө газар 2017 оны 1 сарын 23-ны өдрөөс 2 сарын 23-ны хооронд  1 сарын хугацаанд нийслэлийн 9 дүүрэгт СӨХ-дын үйл ажиллагаанд хяналт шалгалтын ажлыг хийлээ. Тус хяналт шалгалтын ажилд Барилга, хот байгуулалтын яам, нийслийн Засаг даргын Тамгын газар, Монголын хэрэглэгчдийн эрх ашгийг хамгаалах үндэсний нийгэмлэгийн төлөөлөл орсон  30 гаруй хүний бүрэлдэхүүнтэй ийм ажлын хэсэг ажиллалаа. Ингээд Улаанбаатар хотод үйл ажиллагаагаа явуулж байгаа  800 гаруй СӨХ-дын үйл ажиллагаанаас 240 СӨХ-дын үйл ажиллагааг түүвэрлэн авч, сайн, дунд, муу гэсэн түвшинд нь авч үзэж, хяналт шалгалтын ажлыг хийлээ.

Ингээд хяналт шалгалтын ажлыг хийсэн талаарх дэлгэрэнгүй хяналт, шалгалтын ажлын тайлан мэдээллийг Өргөдлийн байнгын хороонд болон холбогдох газруудад бид хүргэсэн. Энэ хяналт шалгалтын ажлыг хийснээр ямар дүгнэлт гарч байна вэ гэхээр СӨХ-дын талаар хууль эрх зүйн орчныг боловсронгуй болгох шаардлага зүй ёсоор тавигдаж байна гэсэн ийм асуудал гарч байна. Одоогийн мөрдөж байгаа хууль бол амьдралд хэрэгжихэд төвөгтэй, тунхагийн шинж чанартай заалтууд их байгааг шинэчлэх зайлшгүй шаардлагатай байна гэж үзсэн. Энэ дагуу  12 чиглэлийн дүгнэлтийг ажлын хэсгээс гаргасан. Ингээд эцэст нь цаашид авах арга хэмжээний талаарх саналыг би товчлоод хэлье гэж бодож байна.

Улсын Их Хурлын түвшинд 2 асуудлыг яаралтай шийдэх хэрэгтэй юм байна гэсэн ийм саналыг оруулж байгаа. Нэгд  нь, СӨХ-дын талаар хууль эрх зүйн орчинг боловсронгуй болгож, тус хуулийг шинэчлэн баталж мөрдүүлэх, Хоёрт, СӨХ-ны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хууль, Иргэний тухай хууль, Орон сууцны тухай хууль, Барилгын тухай хууль, Газрын тухай хууль, Аудитын тухай хууль зэрэг холбогдох хуулиудад иж бүрэн цогцоор нь өөрчлөх шаардлага байна гэж. 

2.Засгийн газрын түвшинд З асуудал байна. СӨХ-дын эрх зүйн байдлын тухай энэ хуулийг шинэчилсэн найруулгын төслийг боловсруулж Улсын Их Хуралд өргөн мэдүүлэх. Хуулийг дагалдаж гарах дүрэм, журмыг батлан мөрдүүлэх, СӨХ-дыг мэргэжил арга зүйн удирдлага, зохион байгуулалтаар хангах тогтолцоог боловсронгуй болгох эрх зүйн үндэслэлийг бүрдүүлэх асуудлыг иж бүрэн шийдвэрлэх шаардлагатай байна.

З.Барилга, хот байгуулалтын яамны түвшинд энэ ажлыг хариуцдагийн хувьд З асуудлыг бид санал болгож байгаа.

Нэгд, СӨХ-дыг мэргэжил, арга зүйн удирдлага, зохион байгуулалтаар тогтмол хангаж ажиллах.

Хоёрт,  СӨХ-дын харьяа барилга байгууламж болон инженерийн шугам сүлжээний загвар үйлчилгээг мэргэжлийн байгууллагаар тогтмол хугацаанд хийлгэдэг байх асуудлыг иж бүрэн шийдвэрлэх.

Гуравт, СӨХ-дын оршин суугчдаас авдаг төлбөр хураамжийн асуудлыг цогцоор нь шийдвэрлэх эрх зүйн үндэслэлийг бүрдүүлж өгөх хэрэгтэй байна гэсэн ийм санал байна.

Дөрөвт нь, аймаг, нийслэл, сум, дүүргийн ИТХурал, Засаг даргын түвшинд авч үзэх асуудлаар  4 саналыг гаргаж тавьж байгаа.

1.СӨХ-дын инженерийн байгууламжийн засвар үйлчилгээний зардлын санхүүжилтийг жил бүр үндэслэлтэй, оновчтой баталж, гүйцэтгэлийг хангаж ажиллах.

2.Харьяа нутаг дэвсгэртээ ажиллах СӨХ-дыг бүртгэхдээ хуульд нийцүүлэх, хуульд нийцээгүй СӨХ-дыг бүртгэж гэрчилгээ олгож байгаа зөрчлийг таслан зогсоох.

З.Сууц өмчлөгчдийн үйл ажиллагаанд хяналт шалгалтыг тодорхой хугацаатай хийж, мэргэжил арга зүйн зөвлөгөөгөөр тогтмол хангаж ажиллах. Мөн төрийн бодлого, холбогдох хууль тогтоомжийг сурталчлан таниулж, байнгын эргэх холбоотой ажиллах нөхцөлийг бүрдүүлэх.

4.Хариуцлагагүй ажилласан, ажил үүргээ зохих ёсоор хийхгүй байгаа, зөрчил дутагдал гаргасан СӨХ болон холбогдох буруутай албан тушаалтанд хариуцлага ногдуулах асуудлыг хууль тогтоомжийн дагуу шуурхай шийдвэрлэж ажилладаг байх гэсэн ийм саналуудыг манай ажлын хэсгээс дүгнэлт хийж өргөн барьж байна.

Төгсгөлд нь энэ  СӨХ-той санал гомдол байнга ирсээр байна. Би 2017 оны нэгдүгээр улирлын байдлаар  өнөөдөр манай Шударга өрсөлдөөн, хэрэглэгчийн төлөө газарт нийт 589 санал, хүсэлт, гомдол ирсний 194 нь энэ СӨХ-тай холбоотой, барилга байгууламжтай холбоотой гомдол санал ирсэн байна,  2017 оны 1, 2, З дугаар сар, ингээд нэгдүгээр улирал. . . /Хугацаа дуусав/.

Д.Сарангэрэл: Лхагва даргадаа баярлалаа.  Манай Өргөдлийн байнгын хорооны гишүүд ч гэсэн их сэтгэл хангалуун байгаа байх гэж бодож байгаа юм. Өнгөрсөн хугацаанд Өргөдлийн байнгын хорооны шугамаар  тавьсан асуудал, хийсэн хэлэлцүүлгийн мөрөөр манай төрийн байгууллагууд маш идэвхтэй ажиллаж байгаа. Би төрийн байгууллагуудын үйл ажиллагааны уялдаа холбоог манай Өргөдлийн байнгын хороо болон манай яамдууд, нийслэлийн Засаг даргын тамгын газар бодитоор харуулж байна гэж бодож байгаа юм. Үүний нэг үлгэр жишээ нь сая манай Шударга өрсөлдөөн хэрэглэгчийн төлөө газрын дарга Лхагвын мэдээллээс би тийм дүгнэлт хийж болохоор байна гэж үзэж байна.

Өргөдлийн байнгын хороо хурлаа хийгээд, дүгнэлтээ гаргаад шийдвэрээ бол та бүхэнд өгсөн. Энэ мөрөөр бол та нар маань урьдчилж би мэдээлэл авсан учраас их хангалттай ажилласан байна гэж ингэж үнэлж, дүгнэж байгаагаа хэлэхийг хүсэж байна. Үндсэндээ бид мэдээллээ сонсоод дууслаа.

Одоо СӨХ-ны шугамаар Өргөдлийн байнгын хорооноос гаргасан тогтоолын чиглэлээр хийсэн ажлын талаар манай гишүүд  хуралдааны дэгийн дагуу асуулт тавих учиртай. Асуулт асуух гишүүд кнопоо дарахыг хүсэж байна. Мөнхцэцэг гишүүнээр тасаллаа. Цэрэнбат гишүүн.

Н.Цэрэнбат: Та бүгдэд энэ өдрийн мэндийг хүргэе. Одоо СӨХ-доос лифт аюулгүй байдал, үйл ажиллагаагаа холбогдуулан даатгалд хамрагдсан ийм СӨХ хэд байсан бэ гэдгийг асууя.

Хоёрдугаарт нь, энэ Сууц өмчлөгчдийн дээд зөвлөл гээд хууль бус, өөрийн эрх үүргээр хуулиар  өөрт олгогдоогүй эрхийг эдэлж, тариф мөрдүүлсэн байна гээд үүнийг цаашид яах вэ? Хууль гаргаж байж өөрчлөлтийн эрхийг нь хязгаарлах юм уу? Өөр байдлаар энэ Дээд зөвлөлийг энэ үйл ажиллагаанд оролцуулахгүй байх уу гэдэг ийм асуулт байна.

Гуравдугаарт нь, цаашдаа бид энэ СӨХ-ны дэргэд сая тэр аймаг, нийслэл, сум, дүүргийн Засаг даргын түвшинд гээд байдаг энэ үйлчилгээний зардлын санхүүжилтийг ингэж хангаж ажиллахад бас багцаа тоо өгмөөр байна. Тэгэхгүй бол энүүхэндээ гэхэд бид бүгдээрээ л СӨХ-д мөнгө өгдөг. Энэ мөнгө нь захирал нэртэй хүний цалин л өгчхөөд байдаг. Гэтэл яг буцаад амьдрал дээр тулгарахаар лифт нь ажиллахгүй болоод, энэ лифтээ засаач ээ гэхээр, нэмж айл болгон  30-40 мянган төгрөг өгөхгүй бол моторыг нь хулгай авчихжээ, ингэчихжээ гээд ингээд  хаа хамаагүй юм яриад байдаг болчхоод байгаа юм. Энэ дээр та нар ямар бодол байна вэ? 

Нэгдэж нийлсэн СӨХ хир байна вэ гэдэг тоо байна уу? Жижгэрэх тусмаа захирлын цалин, нягтлангийн цалин гэдэг юм уруу мөнгө нь явчхаад, үүнийгээ хэмнэе гээд зах зээлийнхээ зарчмаар нэгдэж нийлсэн СӨХ байна уу ийм мэдээлэл өгөөч ээ гэж хүсэж байна. Баярлалаа.

Д.Сарангэрэл: Нийслэлээс хариулъя. Цэрэнбалжид.

Б.Цэрэнбалжид: Эхний хоёр асуултыг Шударга өрсөлдөөн, хэрэглэгчийн төлөө газраас хариулах байх. Би энэ үйлчилгээний зардал, санхүүжилтийн талаар шугам сүлжээтэй холбогдуулаад яръя. Ер нь манайх энэ СӨХ-ны үйл ажиллагааны талаар товчхон мэдээлэл хийчих үү? Бид нар Орон сууц нийтийн аж ахуйн удирдах газар, түүний түгээх төвүүд, хэрэглэгчдэд үйлчлэх төвүүдэд бид нар шалгалт хийгээд дүнгий нь гаргачихсан байгаа. Мөн хувийн орон сууцны 67 конторт мөн шалгалт  хийгээд дүнгий нь гаргачихсан байгаа. Яагаад ийм шалгалт хийгээд байна вэ гэхээр энэ СӨХ-ны үйл ажиллагаатай зайлшгүй холбоотой ийм үйл ажиллагаа.

Мөн 2 сарын 20-ноос эхлээд Улаанбаатар хотын хэмжээнд  4866 ширхэг цахилгаан шат ажилладаг. Үүний  713-т нь үзлэг шалгалт  хийгээд энэ ажил бол үргэлжлээд явна. Мөн бид нар урьдчилсан дүгнэлтээ гаргаад байж байгаа юм. Тэгээд ерөнхийдөө асуулт гарахаар дэлгэрэнгүй хариулъя.

Энэ үйлчилгээний зардлын санхүүжилтийн талаар гээд үүнийг би шугам сүлжээ талаасаа тайлбарлаж хэлье. Ернь одоо ингээд орон сууцтай холбоотой шугам сүлжээ, гадна шугам сүлжээ ч байдаг юм уу? Зоорийн давхар, газрын хөндийгөөр явж байгаа түгээх шугамуудыг засварлахад жилдээ нийслэл бол жил болгон 2 тэрбум төгрөгийг тавьж засвар үйлчилгээний зардлыг гаргадаг. 

Лифтний талаар ярихад, одоо ингээд бид нар шалгалт хийхэд 182 лифт зайлшгүй ойрын хугацаанд их болон урсгал засварт орох шаардлагатай гэсэн ийм дүгнэлтийг гаргасан. Ойролцоогоор дунджаар нэг лифт бол 85 сая төгрөгийн ийм засвар үйлчилгээний зардал гарахаар ийм тооцоо гарсан байгаа.

Д.Сарангэрэл: Сая бол Цэрэнбат гишүүн үндсэндээ бид нарын энэ хэлэлцүүлэг хийгээд байгаа, та бүхэндээ чиглэл өгөөд байгаа гол зорилготой холбоотой асуудлыг л тавьсан. Иргэдийн зүгээс ирж байгаа гомдол гэвэл биднээс үйлчилгээний зардал гээд өчнөөн мөнгө авч байна аа, эргээд үйлчилгээгээ үзүүлэхгүй байна. Лифт эвдэрдэг, хэдэн сараар ажиллахгүй ингээд байж байгаа, тэгсэн мөртлөө бид нараас хураамж аваад байдаг, тэр хураамжаа юунд зарцуулсан нь тодорхойгүй байгаа юм. Ийм асуудал тавиад байгаа юм. Тийм учраас сая Цэрэнбат гишүүн их тодорхой асуулаа шүү дээ. Үйлчилгээний зардлаа яаж тодорхойлоод байгаа юм бэ? Тэр Дээд зөвлөл нь шийдэх юм уу? Үгүй бол иргэд, оршин суугчид нь шийдэх юм уу гэдэг ийм тодорхой асуулт тавилаа. Лхагва дарга, Лхамсүрэн сайд та бүхэн хариулъя. Лхамсүрэн сайд.

Ш.Лхамсүрэн: Цэрэнбат гишүүний асуултад хариулъя. Дээд зөвлөлийг хууль бус гээд, манай энэ СӨХ-ны эрх зүйн байдлын хуульд хууль бус байгаа юм. Энэ хуулийн заалтад, манай мөрдөх гэж байгаа хуулиудад Дээд зөвлөл гэсэн үг, өгүүлбэрүүд эрх зүйн хувьд ерөөсөө байхгүй. Тэгэхдээ ТББ-дынхаа хуулиар бол Дээд зөвлөл нь нэгдсэн тийм удирдлагатай байна гэсэн үг, өгүүлбэрээр яваад байгаа юм. Тэгэхээр бид үүнийг хуульд өөрчлөлт оруулахад хэлэлцүүлгийн үр дүнд энэ нэлээн асуудал болж  чиглэгдсэн. Одоогийн түвшинд 300 СӨХ нэгдээд Дээд зөвлөл байгуулаад, татвараа төлөөд, тэндээ нэгдсэн удирдлагаар хангагдаад явдаг юм билээ. Бид нар энэ хуулийг сайжруулах хэлэлцүүлгийн хүрээнд үүнийг нэлээн анхаарч оруулж явах бодолтой байгаа юм.

Жишиг үйлчилгээний зардал бол хуулийнхаа хүрээнд үзэх юм бол удирдах зөвлөл дээрээ СӨХ-дын гишүүд нь энэ тухайн өөрийнхөө хамааралтай үйл ажиллагааныхаа зардлуудыг тэнд хэлэлцэж, тогтож  хурлаараа батлаад, тэгээд үйлчилгээ үзүүлэх тэр үйлчилгээнд явагдах СӨХ-ны гүйцэтгэх захирлын үйл ажиллагаанд хяналт тавиад яваад байх ёстой юм. Уг нь энд тэндэхийн бид нар нэг жишиг үнэ гээд гаргачих гэхээр, үнийн санал гээд үйлчилгээний зарим нэг ерөнхийдөө саналууд орж ирсэн. Түүнийг бид нар судалж байна. Уг нь бол яг СӨХ-дын үйл ажиллагаандаа энэ үнээ хянаад, үйл ажиллагааг нь хянаад явчих бүрэн бололцоотой л юм байгаа.

Д.Сарангэрэл: Лхагва дарга.

Б.Лхагва: Хяналт шалгалтын явцад зарим СӨХ-д өөрийнхөө үйл ажиллагаатай чиглэлээр даатгалд хамрагдах ийм үйл ажиллагаа мэр сэр байсан. Бүрэн гүйцэд тийм хамрагдах юм бол байхгүй. Өнөөдрийн хуулиараа төлбөр тооцоогоо хийдэггүй, үүнээсээ болоод тэр даатгалд хамрагдах битгий хэл бусад асуудлаа шийдэж чадахгүй ийм түвшинд явдаг юм билээ. Цаашид даатгалд хамруулах талд нь нэлээн хамруулах ажил бас байгаа юм байна гэж ингэж харсан.

Тэр үнэ тарифаа тогтоохын хувьд бол харилцан адилгүй СӨХ-дууд байгаа. Тэд өөрсдийнхөө удирдах зөвлөлийн хурлаараа оршин суугчидтайгаа ярилцаад, үнээ тогтоогоод явах ийм хуулийн заалттай, түүнийхээ түвшинд явна. Түүнээс болоод тийм түвшинд байна гэдгийг шууд тогтоох асуудал бас байж болохгүй юм шиг байгаа. Дээд зөвлөлийн хувьд энэ бол өөрсдөө сайн дураараа байгуулагдсан л  зөвлөл юм билээ. Энэ СӨХ-дтой үндсэндээ бол хамаагүй, нэг ёсны ТББ байгуулчхаад энэ уруу хамруулж бас арга зүйн туслалцаа үзүүлэх ийм л зорилготой бас нэг хэсэг улсууд санаачлаад, ийм ажлыг өрнүүлээд явсан юм билээ. Цаашид хуулийн хүрээнд үнэхээр энэ СӨХ-дын эрх ашгийг хамгаалдаг, Сууц өмчлөгчдийнхөө төлөөллийг оролцуулсан холбоо гэдэг юм уу?  Ийм зөвлөл байх юм уу? гэдгийг тэр хуулиндаа тусгаж өгч оруулж болох юм билээ. Ийм л юм харагдаж байна билээ.

Д.Сарангэрэл: Баярлалаа. Билэгт гишүүн.

М.Билэгт: Манай Өргөдлийн байнгын хорооноос удаа дараагийн яг иргэдийн амьдралд өнөөдөр өдөр тутамд нөлөөлж байгаа асуудлуудаар ингээд хэлэлцүүлэг явуулаад, тодорхой үүрэг даалгаврыг өгөөд явж байгаа нь зөв зүйтэй байгаа.

Энэ СӨХ гэдэг бол үнэхээр өнөөдөр нийслэлд ч бай, аймгуудад ч бай яг орон сууцанд байгаа иргэд дээр үнэхээр энэ бол яг тулгамдсан асуудал байдаг. Тэгэхээр миний бодож байгаагаар СӨХ гэдэг бол хааяа нэг  орон сууны байрнууд дээр үнэхээрийн тэр Орон сууцны байрыг өнгөтэй өөдтэй аваад явчих юмсан гэж өөрийнхөө гэр шиг бодож авч явах гэсэн тийм ганц нэг орон сууцны, дээр үед бол тухайн байрны дарга гэж байдаг байсан. Тэгээд тэр чиглэлээрээ тийм хүмүүс байсан боловч одоо сүүлийн 10-аад жилд ингээд энэ туйлшраад тэгээд нэг хэсэг тэр орон сууцны байрны СӨХ-ны дарга гэж өгсөн нэрээр өөрийнхөө сар бүрийн орлогыг амьжиргааг залгуулах гэсэн ийм зорилготой нөхдүүд бий болсноос болоод энэ ингээд хэлбэрдэх байдалд хүрчихсэн. 

СӨХ бүр сүүлдээ нэг хэсэг хүмүүс урьд нь бол Баасанжав гээд манай Улаанбаатар хотын даргыг олон жил хийсэн байсан эд нар байхад бол үнэхээрийн тухайн орон сууцыг ашиглалтыг аятайхан авч явахын тулд энэ дээр бодлогын түвшинд нэгдсэн удирдлагаар удирдах гээд аваад явж байсан. Ингэтэл бас сүүлдээ  СӨХ-ны дээд зөвлөл гээд бас  Орон сууцанд амьдарч байгаа иргэдээс ямар нэг байдлаар орлого цуглуулж,  бас ингээд өөрсдийнхөө хувийн эрх ашгийн төлөө ажиллах гэсэн ийм байдал гараад ирчихсэн.

Тэгэхээр одоо энэ дээр би юу гэж бодож байна вэ гэхээр, энэ яамдын холбогдох улсуудаас асууя. Миний бодож байгаа бол одоо энэ СӨХ Дээд зөвлөл гэж уг нь баймааргүй санагддаг. Яагаад гэвэл яг төрөөс тусгай зөвшөөрөл өгөөд явж байгаа нөгөө орон сууцны инженерийн шугам сүлжээг хариуцсан тусгай зөвшөөрөлтэй, тэнд юу гэж байдаг вэ гэхээр, доод тал нь  700, түүнээс дээш өрх хамаарсан байж тэр тусгай зөвшөөрлийг авдаг орон сууцны конторууд байгаа. Тэгэхээр энэ орон сууцны контортоо үүнийгээ хамруулж өгөх ёстой гэж бодож байна. Үүнийг хуульд оруулж, яаралтай өөрчлөлт оруулж өгөхгүй бол болохгүй байгаа юм. Яагаад гэвэл тэр угаасаа  тэр тусгай зөвшөөрөлтэй  700-аас дээш өрхийг хамаарсан тусгай зөвшөөрөлтэй орон сууцны конторууд бол угаасаа тухайн байрны амин сүнс болсон инженерийн шугам сүлжээний ашиглалтыг хариуцаад явж байгаа учраас тэр байгууллагатайгаа л холбож явах хэрэгтэй. Үүнийг ерөөсөө тэр орон сууцны контороос СӨХ-г тусад нь салгаж болохгүй ээ. 

Хэрвээ ингэж зохицуулж өгөхгүй бол одоо энэ орон сууц болгон дээр нэг цалин авч, өөрийнхөө амьжиргааг, тэтгэврийнх байж болно л доо, гэхдээ сэтгэлгүй улсууд болчхоод, тэгээд өөрөа яах вэ. Өөрөө СӨХ-ны дарга нь болчхоод, хөөрхий минь эхнэр нь хөл нь явж чадахгүй шахуу байгаа  хүнийг аваачиж энэ цэвэрлэгч шүү гэж аваачих тавьчхаад, тэгээд дахиад энэ нярав шүү гэж тавьчихаад ийм л байдал, энэ сүүлийн 5-6 жилийн хэмжээнд бүр даамжирсан байгаа. Тэгэхээр үүнийг яаралтай яг энэ ярьж байгаа түвшиндээ манай Шударга өрсөлдөөний газар Лхагва дарга, манай Барилга  хот байгуулалтын яам,  Нийслэлийн шугам сүлжээг олон жил хариуцаж байгаа Цэрэнбалжид мэргэжилтэн байж байна, тэгэхээр эд нар маань энэ түвшинд ярьж шийдээд, энэ Байнгын хороондоо бодит саналаа өгөөд, ингээд орон сууцны конторт харьяалуулах болгож ингэж цэгцлэхгүй бол энэ болохоо байчхаад байгаа гэдгийг хэлэх гэж байна. 

Д.Сарантуяа: Билэгт гишүүний асуултад хариулъя. Лхамсүрэн сайд хариулъя.

Ш.Лхамсүрэн: Билэгт гишүүний хэлдэг юмнууд үнэн байна аа, бодит амьдрал дээр бид бас хэлэлцүүлгээр ч гэсэн гарч байгаа юмнууд дээр. Ер нь СӨХ өөрөө, хэрвээ гишүүдийн бүрдэл нь тэр Сууц өмчлөгчид өөрөө идэвхтэй оролцож, гишүүдээ бүрдүүлээд, СӨХ-г байгуулаад, удирдах зөвлөл юм уу? Хяналтын зөвлөлөө байгуулаад үйл ажиллагаандаа хяналт тавиад явж чадахгүй юм бол энэ СӨХ-ны үйл ажиллагаа үндсэндээ бас хэрэггүй шахуу харагдаад байгаа юм. Уг нь гол хангалт нь сууц өмчлөгчдийн хангалт. Хэрвээ энэ ингэж явж чадахгүй байгаа нь амьдрал дээр гол нь СӨХ-ны үйл ажиллагаатай холбогдож харагдаад байгаа юм. Чадахгүй бол  Орон сууцны контор бол ерөөсөө мэргэжлийн үйл ажиллагаагаа урьдын системд шилжиж орвол одоогийн байгаа үйл ажиллагаанаас чанар үйлчилгээ нь арай дээр болох талтай.

Одоо СӨХ бол ингэж яваад, мөнгөний хуримтлалуудын хувьд бас байгаад байгаа юм. Орон сууц өмчлөгчид СӨХ-д төдийлөн бас мөнгөө төлбөр гүйцэтгэх чадвараас гадна төлбөр хураалгах асуудал нь их доголдолтой. Ер нь цахилгаан, усны мөнгөө өгчхөөд байдаг. СӨХ-ны мөнгөө бол өгдөггүй, ингэхээр мэргэжлийн байгууллага гэдэг бол орон сууцны  конторууд бас холбогдох тийм байдал бол байж болох юмаа гэдэг. Тэгэхдээ бид нар үүнийг хэлэлцүүлгийн хүрээнд гаргасан, ажлын хэсгийн хүрээнд олон нийттэй нэлээн хэлэлцүүлгийн түвшинд явж байгаа хуулийн төсөл дээр оруулж ирнэ гэж бодож байгаа.

Д.Сарангэрэл: Цэрэнбалжид өөрийнхөө байр суурийг илэрхийлээд, дараа  нь нэмэлт мэдээллийг Оюунжаргал өгье. 

Б.Цэрэнбалжид: Одоо энэ орон сууцны шугам сүлжээний  үйл ажиллагааг мэргэжлийн байгууллага зайлшгүй хариуцаж, үйлчилгээ үзүүлж байх ёстой гэдэг  нь яг амьдрал дээр нотлогдоод байгаа юм. Орон нутгийн өмчит болоод мөн хувийн конторуудаар шалгалтаар явахад жишээлбэл би нэг шалгалтаар явахад зоорийн давхарт нь ороод параметр харъя гэхэд СӨХ цоожлоод явчихсан гэдэг. Тэгээд шууд оръё гэхээр СӨХ нь нэг аж ахуйн нэгж юм уу? Иргэнд түрээслүүлчихсэн, хүний өмч уруу орох болчихдог гээд ийм бэрхшээлтэй асуудлууд амьдрал дээр байдаг юм билээ.

Яг тусгай зөвшөөрлийн талаас ярих юм бол Эрчим хүчний зохицуулах хороо болоод хот, суурин усан хангамж, ариутгах татварын зохицуулах зөвлөлөөс тусгай зөвшөөрөл авдаг. Тэгээд Эрчим хүчний зохицуулах хороо болохоор 10 кгг калор цаг буюу түүнээс дээш хэрэглэгчдэд зөвшөөрөл олгогдог гэхээрээ Билэгт гишүүний яриад байгаа  700 айлтай яг ачааллын хувьд дүйцэж байгаа юм. Одоо бид нар мэргэжлийн байгууллагууд дээр хариуцлага ярихдаа бас хувийн орон сууцны конторуудыг давхар ярьж явахгүй бол болохгүй. Тэгэхээр хувийн орон сууцны конторууд бол нэг ажилтантай ч юм уу? 2-З ажилтантай ч юм уу ингээд ажиллаж байдаг ийм гомдол санал манай дээр ирдэг, энэ нь болохоор 100 айлд ч юм уу?  200 айлд ч юм уу,  50 айлд ч юм уу? Хувийн орон сууцны конторын зөвшөөрлийг энэ хот, суурин усан хангамж, ариутгах татварын зохицуулах зөвлөлөөс олгочихдог.  Яг энэ Эрчим хүчний зохицуулах хороо энэ хоёр нийлж, хамтарч энэ зөвшөөрлийг олгож байх ёстой гэж би ийм дүгнэлтийг энэ шалгалтынхаа явцад гаргасан. Нэг талын зөвшөөрлөөр ерөөсөө энэ шугам сүлжээний асуудлыг хариуцаж болохгүй ээ.

СӨХ-ноос үндэслэлгүй төлбөр авлаа, сар болгон төлбөрийн хэмжээ нэмэгдээд байна. Үүнийг шалгаж өгөөч гэсэн ийм гомдол ирэхээр бид нар Нийслэлийн аудитын газар ханддаг. Тэгэхээр СӨХ   өөрөө хуулийн этгээд биш учраас ямар ч шалгах боломжгүй гэсэн хариулт ирдэг. Тийм учраас СӨХ чинь дураараа үнэ тарифаа өөрөө иргэд дээр ямар нэгэн засвар үйлчилгээ хийсэн, түүгээрээ заримыг нь далимдуулж нэмдэг байх энэ асуудлууд ингэж гараад байдаг юм.

Д.Сарангэрэл: Оюунжаргал

Л.Оюунжаргал:  Манайх сая шалгалт хийхэд ерөнхийдөө саяны энэ лифтний асуудал гарч ирж байгаа юм. Яг хаягдчихаад байгаа зүйл СӨХ-ны үнэ тариф гээд ярьж байгаа хирнээ хамгийн гол хаягддаг зүйл нь лифт байгаа юм. Лифт маань болохоор өмчлөл нь СӨХ-ны эзэмшилд байгаа хирнээ яг ашиглалтыг нь хэн хариуцаад явах вэ гэхээр мэргэжлийн байгууллага хариуцаад явдаг. Лифтний засвар үйлчилгээний мэргэжлийн 157 байгууллага байгаагаас яг идэвхтэй үйл ажиллагаа явуулж байгаа нь одоо манайд сая 2 сарын 20-ноос гэсэн ажлын хэсэг дээр ерөнхийдөө 50 лифтний ашиглалт үйлчилгээг эрхэлдэг байгууллага байна гэсэн тоон мэдээ гарч ирж байгаа юм.  Нийт гарч байгаа зөрчлүүдийг СӨХ-оор гаргаад үзэхээр СӨХ болохоор мэргэшсэн лифтчин байхгүй, лифтчиний үнэлгээ сунгалт хийлгээгүй лифтчинтэй, бичиг баримтын бүрдэл байхгүй, лифтний техникийн өрөөг зориулалтын бус ашигладаг, эд зүйл хураах болон үйл ажиллагаа явуулдаг гэсэн зөрчлүүд СӨХ дээр илэрч байгаа бол ашиглалтын байгууллагууд дээр нь техник үйлчилгээг чанаргүй муу хийдэг, хамгаалах хэрэгсэл, богино холболт хийсэн, үндсэн  ган татлага сойх шаардлагатайг хийдэггүй, техникийн бичиг баримтын бүрдэл дутуу, техникийн паспортын хөтлөлтийг СӨХ хянаж,  мэргэжлийн байгууллагаар хөтлөлт хийлгэдэггүй зөрчил дутагдлууд байгаа нь ихэвчлэн илэрсэн байгаа.

Д.Сарангэрэл: Лхагвацэдэн

О.Лхагвацэдэн: Ерөнхийдөө бол сая Билэгт гишүүний хэлж байгаа зүйл дээр гол асуудал нь юу вэ гэхээр СӨХ гэдэг байгууллага цаашдаа байх шаардлагатай юм уу? Үгүй юм уу гэдэг ийм санаа гарч байна гэж би ойлгож байна. Бид нар энэ хэлэлцүүлгийг хийгээд ер нь яаманд өдөр тутмын үйл ажиллагааг хариуцаад явж байгаагийн хувьд ирж байгаа гомдол, саналын нэлээдгүй хэсэг нь энэ асуудал байдаг. Хэлэлцүүлэг дээрээс харахад СӨХ-ны төлөөллүүд маш олноороо оролцсон, мөн мэргэжлийн байгууллага буюу Орон сууцны конторууд, орон нутгийн өмчлөлтэй буюу хувийн конторууд гэж бас 2 хэсэг байгаа юм. Бүгд төлөөллөө оролцуулсан, бүгдээрээ илтгэл танилцуулгаа хийсэн. Эндээс харахад СӨХ-ны энэ үйл ажиллагаатай холбоотой зөвхөн иргэд, СӨХ-дын хоорондын уялдаа холбооны асуудлаас гадна СӨХ-д буюу мэргэжлийн байгууллагын хоорондын уялдаа холбоо бас тэдний зөрчил энэ дээр харагдаж байгаа юм.

Тэгэхээр өнөөдөр  өмчлөл нь СӨХ-д байгаад байгаа хирнээ ашиглалт, үйлчилгээг нь мэргэжлийн байгууллага бас явуулчихдаг, тэгэхээр өнөөдөр СӨХ   гэдэг байгууллага өөрөө юу юм бэ гэхээр иргэдээс авсан мөнгө төлбөрөөрөө тэр оффист ажиллаж байгаа ажилтнуудыг цалинжуулах хэмжээнд л энэ төлбөр мөнгө нь дуусчхаад байгаа юм. Тэгэхээр өдөр тутмын цэвэрлэгээнд нь зарцуулж байгаа юм. Түүнээс засвар үйлчилгээ буюу томоохон гэмтэл, шугам үйлчилгээнд гарах юм бол үүнийг мэргэжлийн байгууллага буюу орон сууцны конторууд нь хийчихдэг, үүнээс уялдаад хоорондын төлбөр тооцоо, өрийн асуудал үүсдэг, хоорондын зөрчлүүд бас үүсдэг ийм юмнууд харагдаад байгаа юм.

Тэгэхээр цаашдаа бид үүнийг ажлын хэсэг дээр ярилцаад, энэ СӨХ гэдэг биеэ даасан СӨХ-дын үйл ажиллагааг бие даалгасан байгууллагаар нь явуулах шаардлага байна уу? Эсхүл мэргэжлийн байгууллага буюу энэ орон сууцны конторуудад нь цаашдаа хариуцуулж явах нь зөв үү гэдэг асуудлыг нэлээн судалж үзэж байгаа юм. Хуульд энэ талаар нэлээн өөрчлөлт оруулъя гэдэг бодолтой байгаа.

Д.Сарангэрэл: Сүхбат гишүүн.

А.Сүхбат: Энэ бол олон жил оршин суугчдыг хямруулсан, итгэлийг эвдсэн ийм асуудал өрнөөд байгаа юм. Манайх бичил хороололд амьдардаг байхад манай СӨХ-ны дарга үсчин хүн байсан, Сүхбаатар дүүрэгт амьдарч байхад манай СӨХ-ны дарга нягтлан нярав хийж байсан хүн байсан. Алдаа завхрал гэдэг бол ерөөсөө энд л байгаа. Тэр байшингийн дор чинь инженерийн шугам сүлжээ, бүтээн байгуулалт байгаа гэдгийг л анхаарахгүй, тэгээд мэргэжлийн бус хүмүүс үүнийг чинь яаж авч явах юм бэ? Энэ чинь болохгүй шүү дээ. 

Тэгээд энэ хуулийг зайлшгүй сайн хууль гарах ёстой. Тодорхой бөгөөд тусгалаа олсон, үр дүнтэй хууль батлах ёстой бид нар. Тэгэхээр төрийн бус байгууллага гэж явах гээд байна уу? Эсхүл төрийн байгууллагын нэгж гэж явах гээд байна уу? Аль эсхүл өөр гаргалгаа байна уу? Аль эсхүл төрийн бус байгууллага, төрийн байгууллага хоёрын уялдаа холбоог бий болгох гээд байна уу? Үүнийгээ тодорхой болгох хэрэгтэй. СӨХ  гэдэг чинь холбоо шүү дээ. СӨХ-ыг байгуулаад явъя гэх юм бол мэргэжлийн байгууллага байлгах хэрэгтэй, мэргэжлийн хүмүүсээр бүрдүүлэх хэрэгтэй гэсэн ийм саналыг би оруулах гэж байна.

Нөгөө талаар Улаанбаатар хотын бүсчилэл гэж байдаг. 1 дүгээр бүс, 2, З дугаар бүс гээд. Тэгэхээр аваад байдаг үнэ тарифын талаар ярих гээд байна л даа. Энэ бүсчлэлд Улаанбаатар хотын 1 дүгээр бүс, Баянхошууны 2 дугаар бүс гэх юм уу? Энэ хоорондох тарифын ялгаа, зааг гэж гаргаж ирж, түүнийгээ оруулсан уу гэсэн ийм хоёр, гурван асуулт байна.

Д.Сарангэрэл:  Лхамсүрэн сайд хариулъя.

Ш.Лхамсүрэн: Сүхбат гишүүний асуултад хариулъя. Ер нь орон сууцанд явуулж байгаа үйлчилгээ бол  мэргэжлийн үйл ажиллагаа нэлээн шаардаад байгаа юм. Ер нь тэнд цэвэрлэгээнээс бусад нь лифт байна, дотор байгаа цахилгаан, дулаан, цэвэр, бохир ус, ариутгах татвар гээд дандаа мэргэжлийн үйл ажиллагаа явж байгаа болохоор Сүхбат гишүүнтэй санал нэг байгаа юм. Үүний ямар нэг хэлбэрийг нь асуудалд оруулаад шийдүүлэх ёстой, тэгэхдээ мэргэжлийн байгууллага байх ёстой, мэргэжлийн үйлчилгээ үзүүлэх ёстой.

Тэр бүсчлэл, үнэ тарифын ялгаа гээд бас байгаа юм. Тэгэхдээ харилцан адилгүй л байгаад байгаа юм. Зарим газарт 1 сарын 250 мянган төгрөг ч байх юм, зарим газарт 20 мянган төгрөг ч байх юм, сарын үйлчилгээ  нь 5 мянган төгрөгтэй ч байгаа. СӨХ талаас нь харах юм бол  зарим нь  хүрэхгүй, зарим эерэг талаас нь харах юм бол зарим нь илүү өгчихлөө гэсэн байдал хараад байдаг. Үйлчилгээ үзүүлж байгаа тэр чанарынх нь асуудал, мэргэжлийн түвшинд явагдах асуудлын талаас нь дунжчилж авах юм бол жишиг үнийн асуудал тогтоох л шаардлагатай болчхоод байгаа юм. Түүнээс бол яг тэр холбоодуудын үйл ажиллагааг нэгдсэн хурлаар уг нь өөрсдөө тэр хийх гэж байгаа засварынхаа үнэ өртгийг тогтоочхоод уг нь үнэ тарифаа тогтоох ёстой. Зарим дээр нь энэ жишиг үнийн асуудал байхгүй болохоор зарим газарт доод үнээр, тэр нь чанарын асуудал байхгүй болчихдог, барилга байгууламжийн ашиглалтад ер нь шийдэхгүй болохоор бараг муу л гэсэн үг гарч ирээд байгаа юм. Үүнийг бид нар  хуулийн хэлэлцүүлэг, өөрчлөлтөндөө нэлээн судалж байгаа юм. Тэгээд судлаад явуулъя гэж бодож байна.

Д.Сарангэрэл: Баатарбилэг гишүүн.

Ё.Баатарбилэг: Та бүхний өглөөний амрыг айлтгая. Хэдэн асуулт байна.  Энэ СӨХ, иргэн аж ахуй, нэгжүүдийн хооронд хамгийн их дэгддэг ээдрээтэй асуудал бол газрын маргаан байдаг. Нийтийн эзэмшлийн газар, ялангуяа СӨХ-ны эзэмшлийн газрыг аж ахуйн нэгжүүдэд хүчээр хотоос олгочихдог асуудал. Сүүлийн жилүүдэд үүнтэй холбоотой маргаан, тэмцэл, тэгээд олон нийтийн хэвлэл мэдээллийн хэрэгслээр маш их гардаг. Энэ байдал ерөнхийдөө нэлээн засарсан уу? Энэ байдал дээр Хот, Шударга өрсөлдөөн, хэрэглэгчийн төлөө газар, Барилга хот байгуулалтын яаман дээр яг өнөөдрийн байдлаар маргаантай асуудал хир байгаа юм бэ? Хуульд энэ асуудлаа яаж тусгахаар явж байгаа вэ? 

Дараагийн нэг асуудал, энэ хуулийн хэрэгжилттэй холбоотой Байнгын хорооны тогтоолын  2 дугаар заалтыг та бүхэн бас мэдэж байгаа байх. Энэ хэрэгжилтэд хяналт тавьж ажиллах, хууль тогтоомжийн талаар иргэдийн мэдээллийг дээшлүүлэх, мэдээллээр хангах арга хэмжээ авах гээд.  Яг энэ заалттай холбоотой юм түрүүн сайдын хийсэн ажлын юманд бас нэг тийм сайн дурьдагдсангүй юу гэж бодож байна. Энэ дээр тодруулаад хэлчихгүй юу? Яг ямархуу мэдээллээр хангах, иргэдийн мэдлэгийг дээшлүүлэх ажил арга хэмжээ зохион байгуулсан юм бэ? Энэ бол үнэхээр чухал байдгаа.

Дараагийн нэг асуудал яг энэ асуудал яригдаж байхад би бас өмнөх Байнгын хорооны хурал дээр хэлж байсан юм. Төвийн томоохон өргөн чөлөөнүүдийн орон сууцнуудын нүүр хэсгийг будаад, будаад орхичдог. Ар хэсэг нь халтардаад ингээд үлдчихсэн. Ер нь бол энэ яваандаа хот яах юм бэ? Уг нь хувийн өмч, СӨХ-ны мэдэлд оччихсон байрууд гээд байдаг. Тэгж байтал хотын өнгө үзэмжинд  нөлөөлөөд байдаг, энэ асуудал дээр ямар байр суурьтай байгаа вэ гэдэг дээр тодорхой чиглэл гараагүй, хариулт авч чадаагүй л дээ. Энэ дээр та бүхэн анхааралдаа аваад, үүнийг санал гээд ойлгочихно биз, хуулийнхаа юманд тусгана биз дээ.

Яг одоогийн байдлаар энэ СӨХ, өмчийн маргаан, ялангуяа энэ СӨХ-ны зардалтай холбоотой маргаан Шударга өрсөлдөөн, хэрэглэгчийн төлөө газар дээр нэлээн их ирж байна гэсэн. Үүнтэй холбоотой асуудал ямархуу байдаг юм? Энэ өмч хөрөнгийн маргаан гэхээс илүүтэй энэ барилгын хана буулгадаг, арак гаргадаг, тэгээд энэ нь өөрөө барилгыг эрсдэлд оруулдаг асуудлууд нэлээд байгаад байдаг л даа. Тэгэхээр энэ дээр ямар арга хэмжээ авч байна вэ? Одоо энэ айлууд ингээд зун болж байна, засвар хийгээд эхэлнэ, арак, хана буулгаад эхэлнэ, пижигнээд. Тэгэхээр энэ асуудал чинь ганцхан тэр айлын эрх ашиг биш, тэр байрны иргэдийн эрх ашиг болоод явчихдаг болохоор энэ дээр нэлээн тийм нэгдсэн зохицуулалт, хууль дүрэм,  хяналт хир хийгдэж байна вэ? Цаашид ер нь яах юм бэ? Ерөөсөө энэ байранд  арак, хана буулгаж болохгүй гэдгээр нь байраар нь гаргах юм байдаг уу?

Дараагийн нэг асуудал, энэ шинээр орсон орон сууцнуудын ашиглалттай холбоотой асуудал маш их хэл ам дагуулдаг. Айл шинэ байранд орсноос эхлүүлээд орон сууцны засвар хийгээд эхэлдэг. Ерөөсөө энд тэндээсээ сангаасаа эхлүүлээд, инженерийн байгууламжаасаа болдог юм уу? Орсноосоо эхлээд засвар хийгээд эхэлдэг. Тэгэхээр энэ шинээр орж байгаа орон сууцнуудтай холбоотой, энэ СӨХ-тай холбоотой энэ маргаанууд маш их ирдэг. Тэгэхээр энэ барилгыг хүлээж авахаас нь эхлүүлээд энэ комисст нь та бүхнээс ажиллаж байгаа гэж ойлгож байгаа. Барилга, хот байгуулалтын яам бүр онцгой үүнийг нь хариуцаж ажилладаг байгууллага гэж ойлгож байгаа. Тэгэхээр энэ дээр цаашид ямар арга хэмжээ авч, чангатгаж сайжруулж ажиллах юм бэ? Иргэд энэ дээр маш их хохирдог шүү дээ, Лхагва даргын газар дээр маш их гомдол ирдэг байх гэж бодож байна. Тэгэхээр энэ дээр та бүхэн маань тодруулга хэлээч ээ гэсэн ийм хэдэн асуултууд байна. Баярлалаа.

Д.Сарангэрэл: Баатарбилэг гишүүний асуултад  Лхагва даргаас эхлээд хариулаад явъя.

Б.Лхагва: Гишүүний асуултад хариулъя. Би түрүүн хэлсэн, 1 улиралд манайд ирсэн өргөдөл, гомдлын энэ хувиар аваад үзэхэд  32.9 хувь нь СӨХ-той гомдол зөвхөн 2017 оны 1 дүгээр улирлын байдалд ирж байгаа юм. Уг нь Шударга өрсөлдөөн, хэрэглэгчийн төлөө газарт энэ СӨХ-той холбоотой гомдол ирэх учиргүй юм байгаа. Яагаад гэвэл тухайн орон нутгийн засаг захиргааны байгууллагад хуулийн дагуу хандах. Мөн Барилга, хот байгуулалтын яаманд хандах, Мэргэжлийн хяналтын ерөнхий газарт хандах гэсэн ийм асуудлаар тухайлсан саяны нэр дурдсан байгууллагууд бол энэ иргэд, оршин суугчдын гомдлыг барагдуулах үүрэгтэй байгаа. 

Тэгээд тэнд санал тавиад шийдэгдэхгүй болохоор нь манайд ирээд байгаа юм болов уу гэж бид ойлгоод, нэгэнт ирсэн өргөдөл, гомдлыг бид аль болохоор шийдэх, холбогдох яам, орон нутгийн байгууллагуудтай үүнийг шийд ээ гээд бас ажил хэргийн уулзалтуудыг хийж, ажиллаж байна. Ер нь бол манайх Хэрэглэгчийн эрхийг хамгаалах хууль, Өрсөлдөөний тухай хууль, Зар сурталчилгааны тухай хуулиудын хэрэгжилтийг хангадаг, түүнийг зохион байгуулах, үүрэгтэй байгууллага. Яг хэрэглэгчийн эрхийг хамгаалах гээд нэр маань тийм учраас ямар нэгэн асуудал  гарлаа л бол хэрэглэгчид Шударга өрсөлдөөнд хандана гээд иргэд маань ханддаг ийм л тогтолцоо бий болчихсон. Хуулиараа хэрэгжүүлж энэ ажлыг хийх гэхээр тийм хуулийн заалт, эрх зүйн зохицуулалт нь манайд байхгүй байдаг. Үүнийг бид бас иргэд, хэрэглэгчиддээ ойлгуулах ажлыг хийж байна. Дээр нь төр засгийнхаа байгууллагуудад бид нар бичиг чулуудахаасаа илүү хаа хаанаа ажлаа ойлгож мэдэж байя гээд сая олон улсын хэрэглэгчдийн эрхийг хамгаалах өдрийг угтаад 3 сарын 10-ны өдөр  Хэрэглэгчийн эрхийг хамгаалах хөгжлийн чиг хандлага гэсэн зөвлөлдөх уулзалтыг Төрийн ордонд Монгол Улсын Шадар сайдын ивээл дор бид зохион байгуулж, бүх яам, холбогдох төрийн агентлагиудын дарга нар оролцож, энэ хэрэглэгч болон иргэдийн өмнө тавигдаж байгаа санал, гомдлыг хариуцсан, хариуцсан ажлынхаа чиглэлээр нэлээн хариуцлагатай ажиллах хэрэгтэй байна. Дээр нь хамтарч шийдэх, бие бие уруугаа түлхэх биш, хамтарч хуулийн гаргалгааг нь олоод, энэ асуудлыг шийдэх гарцыг олъё гэдэг ийм зөвлөлдөх уулзалтыг хийсэн. Түүний дагуу бас санал зөвлөмжүүд нэлээн явж байгаа. Өнөөдөр ч гэсэн  одоо бид энэ СӨХ-той гомдол саналыг шийдэх асуудлаар Барилга, хот байгуулалтын яамтай, холбогдох энэ СӨХ-ны Дээд зөвлөл гээд энэ ТББ-тай хамтраад яриад ингээд хэлэлцээд ажиллаж байна.

Ш.Лхамсүрэн: Баатарбилэг гишүүний асуултад хариулъя. Иргэдийг мэдээллээр хангах асуудал хангалтгүй байгаа, энэ хууль сурталчлах асуудал хангалтгүй байгаа гэдэг дээр санал нийлж байна. Энэ иргэд өөрсдөө СӨХ-дын гишүүнчлэлийн асуудлыг ойлгохгүй, удирдах зөвлөл, СӨХ-ны үйл ажиллагаа муу байгаа нь үүнтэй холбоотой байх л гэж үзээд байгаа юм. Үүнтэй холбогдуулаад бид нар цаашдаа  хуульд  өөрчлөлт оруулахаас гадна одоо энэ хуульд өөрчлөлт оруулах явцын хүрээнд бид нар өөрсдөө Барилгын хөгжлийн төвөөрөө ойлгомжтой кино явуулъя, энэ хуулийг сурталчлах талаар. Энэ хуулийг ингэж хэрэгжүүлэх ёстой гэдэг. Энэ бол Барилга, хот байгуулалтын яамны хувьд хууль тогтоомжийн биелэлтэд хяналт тавьж ажиллах ажлынхаа хүрээнд бас Барилгын хөгжлийн төвөөрөө үйл ажиллагааны хяналт, үнэлэлт дүгнэлт өгөх, зөвлөгөө дэмжлэг бол мэргэжлийн удирдлагаар хангах ажлыг зохион байгуулж ирсэн. Тэгээд үүнийгээ бид нар нэлээн цааш нь сайжруулж, энэ хуулийнхаа хүрээний зүйл, заалтуудыг биелүүлнэ гэж. Ажиллах гээд хэд хэдэн ажлуудыг бид нар төлөвлөсөн явж байгаа.

Тэгээд энэ холбооны үлгэрчилсэн дүрмийг батлаад өгчихсөн байгаа. Энэ дүрмээрээ одоо бас үйл ажиллагаа нь яаж явж байгаа юм бэ гэдэг асуудлаар явна. Тэр шинэ барилга байр орон сууцны асуудал, ашиглалтад орсон гээд Барилгын тухай хууль 2016 онд шинэчлэн найруулагдсаны дагуу 34 дагалдах дүрэм, журмыг боловсруулаад бид нар эхнээсээ Засгийн газраар батлуулах, өөрсдийн яамны сайдаар батлуулах хэмжээний журмууд явж байна. Ашиглалтад хүлээж авах асуудал бол орон нутагтаа бол хуулиндаа тийм байгаа, Орон нутгийн засаг даргын эрх хэмжээний хүрээнд шийдвэрлэгдэж байхаар журам боловсруулагдаад одоо батлагдах түвшинд байгаа. Тэнд төлөөллүүдийг оролцуулж өгсөн байгаа. 

Ер нь Шударга өрсөлдөөний газраас орж байгаа, мэргэжлийн байгууллагууд, ханган нийлүүлэх байгууллагууд, түгээх байгууллагуудаас бас нэлээн оролцож байгаа. Тэгээд тахир дутуу иргэдийн төлөөллийг оролцуулж байгаа, олон нийтийн байгууллагуудаас оролцуулахаар явж байгаа. Тэр бол түүгээрээ шийдэгдээд, энэ  бол барилга ашиглалтад орох асуудлуудыг нэлээн чанаржуулах тал дээр нэлээн болчихно гэж тэр асуудлуудыг үзэж байгаа.

Шинээр орсон байр сууцны СӨХ-ны холбоотой үйл ажиллагаа бас хангалтгүй. Энэ баригдаж байгаа барилга байгууламжийн хүлээх нэг жилийн хугацаанд  туршилтын хохиролгүй үйл ажиллагаанд тэр СӨХ гэдэг нэрээр нь шинээр барилга байгууламж гэдгээр барьсан компани байгуулчхаад байгаа юм. Тэгээд тэр үндсэндээ үйлчилгээ үзүүлээд, үнэ тарифаа тогтоогоод шинээр орсон айлуудыг үндсэндээ хөршийн холбоо, хоорондоо танилцах мэдээлэл сурталчилгаа явуулаагүй байхад үйлчилгээ явуулаад ийм л юм авах ёстой юм байх гэсэн тийм үзэгдлүүд газар дээрээ их байгаа. Уг нь хуулиараа бол  түүнийг тэр компани нь иргэдийн уулзалтыг зохион байгуулах юм уу? Эсхүл тухайн засаг захиргааны нэгж гээд Засаг дарга нь үүнийгээ зохион байгуулаад, иргэдийн уулзалтыг зохион байгуулаад ийм ийм оршин суугчдын дунд ийм холбоо үйлчилгээ явуулах бүрэн бололцоотойгоор уг нь Хурал,  СӨХ-ны л үйл ажиллагаа байгаад байгаа юм.

Б.Цэрэнбалжид: Нэгдүгээр асуулт, одоо энэ СӨХ, иргэн, аж ахуйн нэгжийн хооронд газрын маргаан гардаг гээд байдаг. Энэ бол Барилгын хууль болоод Хот байгуулалтын хуульд 30:70-ын харьцаатай газрын харьцаа.  70 хувь нь барилгын талбай, барилгын суурийн,  30 хувь зам талбай, ногоон байгууламж байх ёстой гэсэн энэ хуулийн хэрэгжилтийг хангаж ажиллах ёстой. Ийм учраас СӨХ-д газрыг өгөхдөө тохижилт хийх газартай нь цуг энэ  30:70-ын харьцааг барьж өгч байх ёстой. Мөн тохижилт хийсэн газраа бол СӨХ өөрөө хариуцаад, жил болгон ашиглалт, засвар, үйлчилгээг нь хариуцаж явах ёстой гэж ингэж хариулъя.

Дараагийн асуулт нь,  хотын энэ барилга байгууламжийн пассадыг засварлах, хотын өнгө үзэмжийг сайжруулах талаас нэг асуулт асууж байна. Энэ асуудал болохоор Улаанбаатар хотын хэмжээнд 3552 ширхэг барилга байдаг гэж бүртгэгдээд, үүний 3798 нь орон сууцны барилга байдаг гэсэн ийм тоо байдаг. Ер нь хотын энэ барилгуудын пассадыг засварлах ажил болохоор тухайн барилгуудын газар хөдлөлт, тэсвэрлэлтийн үнэлгээг эхэлж хийлгэсэн байх шаардлагатай байдаг. Тэгээд энэ  үнэлгээнд газар хөдлөлтийн тэсвэртэй гэсэн барилгуудын пассад, одоо сүүлийн үед  дулаалга хийх гэж маш их яригдаж байгаа. Ингээд Улаанбаатарын хэмжээнд одоогийн байдлаар 148 барилга газар хөдлөлтийн тэсвэртэй үнэлгээ хийгээд  88 нь тэсвэртэй гэсэн үнэлгээ гараад, энэ барилгуудыг цааш нь ингэж дулаалъя. Дулаалах журмаар пассадынх нь өнгийг сэргээе гэдэг энэ ажлыг манай Захирагчийн ажлын албанаас зохион байгуулж явуулж байгаа. 

Энэ ажлын талаар бид нар Новосибирск хотын  Ломёто гэдэг компанитай саяхан З сарын 27-30-ны хооронд манай захирагчийн ажлын албан дээр ажиллаад явсан. Гагцхүү энэ дулаалгын ажил, хөрөнгө мөнгөний байдлаас болоод нэг их урагштай сайн явж чадахгүй байгаа юм. Хэрэв дулаалгын ажил эрчимтэй явах юм бол энэ хотын пассадны өнгө үзэмж сайжрах ийм боломж бүрдэнэ.

Дараа нь энэ хана буулгаж, арк гаргадаг гээд энэ ажил бол мэргэжлийн хяналтын газрын хийх ёстой ажил байх гэж бодож байна. Энэ болохоор Барилгын хуулийн дагуу барилгын үндсэн бүтэц, хийцийг өөрчлөхөд эрүүгийн хариуцлага хүлээнэ гэсэн ийм заалт байдаг, үүнийг л мөрдөж ажиллах шаардлагатай байх гэж би бодож байна. Дараа нь шинээр орсон энэ орон сууцны барилгуудын СӨХ-той холбоотой маргаан, ашиглалтад хүлээж авах асуудал, энэ комиссын үйл ажиллагааны талаар асуулт асуусан байна. Тэгэхээр зэрэг энэ шинээр, Улаанбаатар хотын энэ нийт шугам сүлжээ болохоор  хувийн хэвшлийн мэдэлд бараг 60 орчим хувь нь байдаг гэдэг мэдээ байдаг. Ер нь хууль дүрмийн дагуу дамжуулах болон түгээх шугам бол  төрийн болон орон нутгийн өмчид байх ёстой гэсэн ийм дүрэм журам ерөөсөө ингээд мөрдөгдөхгүй. Энэ талаар бид нар бас манай хот дээр ажил хийгээд, жишээ нь иргэдийн төлөөлөгчдийн хурлаар батлагдсан 68 дугаар тогтоол байдаг. Энэ дээр болохоор баталгаат З жилийнхээ хугацаанд нийслэлийн өмчид үнэ төлбөргүй шилжүүлнэ шугам сүлжээг гэсэн энэ заалтыг бид нар одоо ингээд түрдээ хасаад, тогтоолыг сая батлуулчхаад байгаа юм. Тэгэхээр баталгаат хугацаа дуусчихсан боловч шаардлага хангасан барилгуудын шугам, сүлжээг нийслэлийн өмчид үнэ төлбөргүй бүртгэж авъя. Энэ нь цаанаа маш их ач холбогдолтой. Ямар нэгэн гэмтэл саатал гарсан үед төрийн болон нийслэлийн өмчийн биш шугам сүлжээн дээр орон нутгийн өмчит компаниуд  ингээд засвар үйлчилгээ хийчихсэн байхад аудитын шалгалт ирээд, торгуул хүлээлгэх ийм асуудлууд гараад байдаг юм.

Тэгээд шинэ орсон барилгуудыг болохоор ашиглалтын байгууллагууд бүх шаардлагуудыг нь  хангуулж хүлээж аваад, тэгээд цахилгаан шугам сүлжээнийх нь асуудлыг төрийн өмчид хүлээлгэж өгөөд, халаалт дулаан, цэвэр, бохир усыг нь орон нутгийн өмчит байгууллагад ингэж хүлээлгэж өгч байх шаардлагатай юм билээ. Би саяхан Эрдэнэт хотын захирагчийн ажлын албатай уулзалт хийгээд, танайх одоо ингээд хувийн өмчтэй шугам сүлжээнээс нь . . . /хугацаа дуусав/.

Д.Сарангэрэл: Баярлалаа. Мөнхцэцэг гишүүн асуултаа асууя.

Г.Мөнхцэцэг: Үнэхээр ингээд журамлахгүй, ингээд хуульчлахгүй бол болохоо байчихсан газар бол яалт ч үгүй энэ СӨХ, орон сууцны холбоодын асуудал байгаа юмаа гэж. Тэгэхээр орон сууцтай холбоотой энэ харилцааг зохицуулах газар нь зайлшгүй би мэргэжлийн байх ёстой гэдэг ийм бодолтой явдаг хүн. Тэгэхээр энэ шалгалтын үр дүнд энэ хууль номууд маань нэлээн мэргэжлийн тал уруугаа хандаад, энэ харилцаа бас нэлээн мэргэжлийн тал уруугаа зохицуулагдах ёстой байх гэж бодож байгаа. Яалт ч үгүй бид нар  орон сууцныхаа харуул хамгаалалтаасаа авахуулаад, жижүүрээс авахуулаад ингээд харилцдаг харилцаа маань хэтэрхий мэргэжлийн биш болчхоор ерөөсөө тэдэнтэй харьцахад хүндрэл үүсээд байдаг. Тийм ч утгаараа тэгээд тэр оршин сууж байгаа орон сууцны маань лифтчинээс эхлүүлээд, жижүүр хамгаалалт гээд бүх юм ерөөсөө түрүүчийн Сүхбат гишүүний хэлдэгчлэн, даргаасаа авахуулаад доод талдаа байгаа ажилчид нь хүртэл огт мэргэжлийн биш болохоор харьцахад хэцүү, хүндрэлүүд үүсээд явчихдаг.

Тэгэхээр би бол мэргэжлийн талдаа байх нь зүйтэй гэдэг дээр та бүхэнтэй санал нэг байгаа. Энэ дээр энэ арга хэмжээг авч хэрэгжүүлэхэд нэлээн хүндрэлүүд их гарах байх. Харилцаан дээр нэлээн хүндрэлүүд гарна. Тэгэхээр хамгийн түрүүнд шийдчихээр боломжууд саяны үйл ажиллагаатай холбоотойгоор юу анзаарагдав гэдгийг та бүхнээс асууя гэж бодсон юм.

Тэгээд ер нь  СӨХ-тойгоо мэдээж айл өрхүүд гэрээтэй ажилладаг байгаа. Тэгэхээр гэрээн дээр та бүхэн бас хяналт шалгалт хийж, үзэв үү? Дүгнэв үү? Ер нь амьдарч байгаа орон сууцнуудын маань ихэнхэд нь түрээслэгчид илүү амьдраад байгаа. Тухайн байраа түрээсэлж байгаа хүн бол хоноцын сэтгэлгээгээр хандаад л явчихдаг. Ийм учраас түрээслэгчдээс болоод ингээд бас нэлээн СӨХ-ны асуудал хүндэрдэг ийм зүйлүүд анзаарагдаж байдаг. Тэгэхээр энэ гэрээ контрактыг, энэ харилцаануудыг журамлах энэ талын юман дээр та бүхэн маань шалгалтын үр дүнд ямар нэгэн тийм юм илрэв үү гэдэг ийм 2 асуултыг тавьж байна.

Д.Сарангэрэл: Лхагва дарга хариулъя. Дараа нь Лхамсүрэн сайд.

Б.Лхагва: Гишүүний асуултад хариулъя. Шалгалтын явцад энэ гэрээний байдлуудыг үзэж харсан. СӨХ-д өөр өөрсдийн оршин суугч нартай гэрээтэй ажиллаж байна. Гэхдээ харилцан гэрээний биелэлтийг дүгнэх асуудал хангалтгүй түвшинд байна. Гэрээгээр заагдсан үүргээ биелүүлэх үүрэгтэй манай Сууц өмчлөгч нар, оршин суугчид маань бас хариуцлагагүй ханддаг асуудал бол байна. Аливаа нэг засвар үйлчилгээний ажил хийгээгүйгээ хамаараад, албан ёсоор хуульд заасны дагуу СӨХ-ныхоо төлбөрийг хүссэн ч, хүсээгүй ч төлж байх ийм үүрэгтэй. Тэр заалтаа биелүүлэхгүйгээс болоод нөгөө СӨХ-д маань доголдох, санхүүжилтийн чадваргүй байх ийм хүндрэл гардаг юм билээ.


Тэгээд хоорондоо хамгийн гол нь гэрээнийхээ дагуу ярилцах, ажил хэргийн уулзалт хийх, зөвлөлдөх тэдний холбооны дээд эрх барих байгууллага нь СӨХ-ны л хурал байх, бүх гишүүдийн хурал. Түүнийгээ хийж чадахгүйгээсээ болоод гэрээгээ дүгнэж чадахгүй ийм л учир дутагдалтай асуудлууд оршсоор хэвээрээ л байж байна. Тийм учраас яаралтай хууль тогтоомжид өөрчлөлт хийх, энэ гишүүдийг бүрдүүлэх гэж ажилладаг энэ бүтэц зохион байгуулалт, энэ эрх зүйн юм нь ийм байх ёстой юу? Өөр байдлаар шийдэх үү гэдэг гаргалгаа гарцыг олж шийдэх хэрэгтэй болсон байна.Баярлалаа.

Ш.Лхагвасүрэн: Ер нь одоогийн байдлаар бид нарт бодож байгаагаар бол СӨХ-ны үйл ажиллагаа энэ чигээрээ явахад их хүндрэлтэй байгаа. Сууц өмчлөгч нар өөрсдөө СӨХ-г байгуулаад түүнийхээ үйл ажиллагаагаа идэвхжүүлээд явах ямар ч хүсэл эрмэлзэл байхгүй, ихэнх СӨХ-дууд ийм байгаад байгаа. Түрээсээр амьдарч байгаа ч юм уу? Нүүж ирэх асуудлуудыг хуульд бол СӨХ-д гүйцэтгэх захиралд нь мэдэгдэж хэлэх ёстой байдаг. Тэр битгий хэл өдөр тутмын үйл ажиллагаанууд, хуучин халуун уур амьсгал болсон хөршийн холбооны асуудлаар бие биендээ мэдэгдээд явах, амьдрах ёстой тийм орчин ерөөсөө байхгүй. Тэгээд  харилцаа муутай холбоонууд бий болчхоод байна гэж үзээд байгаа юм. Тэнд сууц өмчлөгчдийн өөрсдийнх нь асуудал хүнд байгаа юм.

Дээр дурдсан байрны төлбөр, ус, дулаан, бохирын мөнгө ч юм уу? Байрны мөнгө бол эрх бүхий байгууллагад шилждэг, сууц өмчлөгчдийн мөнгө нь СӨХ-нд очно гэсэн Иргэний хуульд байгаагаар үзэх юм бол ерөөсөө СӨХ-ны мөнгө гэдэг юм бол ерөөсөө төлөгдөхгүй байгаа. Нөгөө мөнгийг нь бол цахилгаан юм уу? Усыг нь тасдчих юм бол төлчхөөд байдаг. Тэгээд яг ийм сэтгэлээр хоорондоо хандаад байгаа болохоор энд дулаан уур амьсгал хэзээ ч үүсэхгүй л байгаа юм. Үүнийг хуулийн хүрээнд зохицуулах гол нэг хэлбэр болчхоод байгаа юм.

Д.Сарангэрэл: Баярлалаа. Гишүүд асуулт асууж дууслаа. Одоо хэлэлцэж байгаа асуудалтай холбогдуулан Улсын Их Хурлын гишүүд саналаа хэлэх учиртай.  2016 оны  12 дугаар сарын 14-ний өдөр Өргөдлийн байнгын хороо хуралдаж энэ СӨХ-ны чиглэлээр иргэдээс ирсэн 467 өргөдлийн дагуу холбогдох байгууллагуудад  04 дүгээр тогтоолоор үүрэг чиглэл өгсөн. Энэ тогтоолын чиглэлээр манай холбогдох байгууллагууд бол сайн ажилласан байна. Эндээс хийж байгаа дүгнэлтүүдийг ингээд үзэхэд нэгдүгээрт, энэ Орон сууцны тухай хууль, Сууц өмчлөгчдийн тухай хууль өнөөдөр амьдралд хэрэгжихгүй байна. Түүнээс гадна эдгээр хуульд цоорхой байна, засаж, залруулж, боловсруулах шаардлагатай гэсэн ийм дүгнэлтийг манай ажлын хэсэг гаргасан байна.

Хоёрдугаарт, саяны мэдээллүүдээс сонсоход эдгээр чиглэлийн төрийн байгууллагуудын үйл ажиллагааны уялдаа холбоог хангах шаардлагатай гэдэг ийм дүгнэлт бас гарч байна.

Гуравдугаар дүгнэлт бол нэлээн тийм концепцийн шинжтэй болоод явчихлаа. Энэ СӨХ- ажиллах ёстой юм уу? Үгүй юм уу? Эсхүл энэ үйл ажиллагаа төрд шилжих ёстой юм уу гэдэг ийм хоёр салаа утгатай дүгнэлтийг манай ажлын хэсэг гаргасан байна. Тэгэхээр өнөөдөр сайн ажиллаж байгаа СӨХ бий. Бид бас бүгдийг нь хавтгайруулж, үгүйсгэж болохгүй.  Нийтдээ улсын хэмжээнд  800-аад СӨХ ажиллаж байгаа юм байна. Тэдгээрийн 240-д нь та бүхэн шалгалт хийсэн байна. Шалгалтаас үзэхэд ерөнхийдөө СӨХ-ны үйл ажиллагаанд хангалттай гэдэг дүгнэлт хийх боломж хараахан байхгүй байгаа юм байна. Үүнээс болж хохироод байгаа нь ерөөсөө иргэд, оршин суугчид. Бүхэл бүтэн гэр бүл энэ СӨХ үйл ажиллагаа явуулаагүйгээсээ болоод энэ үйл ажиллагаа нь доголдож байгаагаас болоод амьдрал ахуй, амгалан тайван байдал нь алдагддаг. Тийм учраас энэ СӨХ-ны үйл ажиллагаа бол төрийн анхаарлын төвд байх ёстой гэж та бүхний хийж байгаа дүгнэлттэй би санал нэг байна. Тэгэхдээ энэ нь СӨХ-ны үйл ажиллагааг төр нуруун дээрээ бүхэлд нь  авах ёстой юу? Үгүй юу гэдэг дээр бид нар маш болгоомжтой хандах учиртай. 

 Магадгүй хэрвээ тийм шийд гарахаар байгаа бол тэр сайн ажиллаж байгаа СӨХ-дыг та бүхний хэлээд байгаа Орон сууцны конторын чиглэлээр үйл ажиллагаа явуулах тэр боломжийг нь хуульд өөрчлөлт оруулснаар хангаж болох юмаа гэсэн ийм хувь хүний бодлоо л хэлж байгаа юм. Үүнээс энэ дүгнэлтийг бид тухайлбал шууд гаргах боломжгүй, эрхгүй. Үүнийг хэлэлцэж байж, хэлэлцүүлэг хийж байж бид

нар дүгнэлтээ гаргах ёстой.

Мэдээлэлтэй холбоотой асуудлыг манай гишүүд нэлээн хөндөж байна. Манай Барилга хот байгуулалтын яам энэ чиглэлээр ажиллахаар төлөвлөж байгааг би сайшааж байна. Тэгэхдээ өнөөдөр иргэд, оршин суугчдыг өөрсдөө идэвхгүй байгаа гэж шүүмжлэхээсээ илүүтэй, энэ хуулийн талаарх мэдээлэл очоогүй байгаатай л би холбож үзэж байна. Иргэд, оршин суугчид маань өөрсдөө идэвхтэй байж, байж амгалан тайван байдлаа хангана. Тэгж байж оршин байгаа газар маань цэвэр цэмцгэр, жижүүр нь ажилласан, цэвэрлэгч нь ажлаа сайн хийсэн ийм нөхцөлийг бүрдүүлэх юмаа гэдэг энэ ойлголтыг, энэ үйл ажиллагааг эрхэлж байгаа төрийн байгууллагууд эхлээд хангаж өгөх ёстой юм. Түүнээс иргэд өөрсдөө идэвхгүй байна түүнээс нь болоод СӨХ ажиллахгүй, өөрсдөө дураараа хураамжаа нэмээд, ингээд цалингаа өндөр тогтоогоод байна гэдэг ийм шүүмжлэлийг хэлээд бол бид сууж байж таарахгүй. Бид бол харин энэ иргэдээ идэвхтэй байлгах чиглэлд нь тэр мотивацийг нь бид өгөх үүрэгтэй юм байгаа. Тэгэхээр энэ ажлаа төрийн байгууллагууд би идэвхтэй сайн хийх ёстой гэсэн ийм бодолтой байгаагаа би эхлээд саналаа хэлчихье. 

Ингээд би санал хэлэх гишүүдийнхээ нэрсийг авъя. Би гишүүдээ тодорхой санал хэлээсэй гэж бодож байна. Яагаад гэвэл өнөөдрийн бидний хуралдааны дараа Орон сууцны тухай хууль болон  энэ СӨХ-ны тухай хуульд өөрчлөлт оруулна. Манай ажлын хэсэг, манай гишүүдийн саналыг тусгаж энэ төслөө боловсруулах ёстой. Тийм учраас би гишүүдийгээ идэвхтэй оролцож, саналаа хэлээсэй гэж хүсэж байна. Ингээд Билэгт гишүүн саналаа хэлнэ.

М.Билэгт: Энэ бол манай иргэдийн тав тухтай орчныг бүрдүүлэхэд хамгийн наад захын бид нарын энэ дээр анхаарал тавих ёстой, холбогдох эрх зүйн орчныг нь сайжруулахад анхаарах ёстой зүйл. Тэгэхээр манай Барилга, хот байгуулалтын яам, Хэрэглэгчдийн эрх ашгийг хамгаалах газар, нийслэлээс энэ ажлууд дээр нэлээн сайн ажиллаж, холбогдох дүгнэлтүүдийг гаргаж ирсэн байна. Энэ дээр тодорхой санал хэлэхэд энэ ажлын хэсгийн гаргаж ирсэн энэ саналтай санал нэг байна. Энд хамгийн түрүүнд юуны өмнө СӨХ-ны талаарх энэ хууль эрх зүйн орчныг боловсронгуй болгоход шинээр баталж мөрдүүлэх шаардлага яах аргагүй тулгарсан байна гэж хэлсэн байна.

Нөгөө талаар СӨХ-ны эрх зүйн байдлыг нийтийн орон сууцны байшингийн дундын өмчлөлийн эд хөрөнгийн тухай хууль, иргэний тухай хууль, орон сууцны тухай хууль болон бусад хуулиудтай зохицуулж дахин шинэчлэх, боловсронгуй болгох шаардлага яах аргагүй бий болсон байна гэдгийг оруулсан байна. Тийм учраас энд ерөөсөө мэргэжлийн байгууллага орон сууцны үйл ажиллагааг хариуцаж байгаа орон сууцанд амьдарч байгаа иргэдээ тав тухтай байлгахад тэр орон сууцыг хариуцаж байгаа үйл ажиллагаа явуулж байгаа газар нь мэргэжлийн хүмүүс байх ёстой, мэргэжлийн байгууллага байх ёстой гэдэг дээр энд үг хэлж байгаа бүх хүн санал нэгдэж байна.

Тийм учраас орон сууцны конторт СӨХ-г хариуцуулах талаас нь, урьд нь явж байсан жишгээр нь болгох талаас нь бид энэ дээр санал нэг дэх байхаа гэж бодож байна. Яагаад гэвэл СӨХ гэдэг бол  орон тооны бус урьд нь байрны дарга гэж байсан. Орон сууцны контор уруу тодорхой хэмжээнд  саналуудыг хэлдэг, энэ чиглэлээр явбал яасан юм бэ гэж хэлэх гээд байна. Яагаад гэвэл СӨХ тэдэн хүнтэй байж нэг СӨХ байх ёстой гэж, тэдэн өрхтэй байж гэж энэ тоо байдаггүй учраас  36 айлтай байсан ч нэг СӨХ байгуулсан байдаг, эсхүл 70-80 айлтай,  100-аад айлтай байсан ч нэг СӨХ байгуулчихсан ийм хүнд байдал гараад байгаа юм.  36-айлаас чинь нөгөө СӨХ-ны даргыг цалинжуулах, бусдыг нь цалинжуулах тийм зардал яаж гарах вэ? Тийм учраас энэ зардлууд чинь дээшээ, доошоо болоод байгаа юм. Тэгэхээр зэрэг тухайн орон сууцыг тав тухтай амьдрах орчноор нь бүрдүүлэхэд инженерийн шугам сүлжээ нь хэвийн явагдаж байж, гол  энэ орон сууцанд амьдрах нөхцөл бүрдэх учраас ийм иргэдийн байгууллагаа түшиглээд, энэ мэргэжлийн байгууллага нь өөрөөр хэлбэл цаанаас манай тусгай зөвшөөрөл өгөхдөө  дор хаяж 700-аас доошгүй өрх байж тэр орон сууцны контор хэвийн үйл ажиллагаа явуулах зардал нөхцөл нь бүрддэг юм. Тухайн  айл өрх дээр их өндөр ачаалал өгөхгүйгээр тэр орон сууцны контор ажиллах боломж бүрддэг юм гэдгийг нэгэнт норм нормативыг тогтоочихсон байгаа учраас яг үүнтэйгээ уялдуулж орон сууцны тэр үйл ажиллагааг авч явах тэр СӨХ-ны дарга гэдгийг орон сууцны  контортой нь холбоё гэсэн саналтай байна.

Д.Сарангэрэл: Билэгт гишүүнд баярлалаа. Дамба-Очир гишүүн саналаа хэлье.

Д.Дамба-Очир: Та бүхэнд энэ өдрийн амар амгаланг айлтгая. Нэг юм би хэлэх нь, оршин сууж байгаа хүмүүс өөрсдийнхөө дотроос сонгож СӨХ-г байгуулах нь хамгийн зөв. Түүнээс мэргэжлийн байгууллага гэдэг юм уу? Хэн нэг нь ирж, хэн нэгнийх нь өмнөөс тэр орон сууцных доторх тохижилт бусад зүйлүүдийг хийнэ гэдэг би буруу гэж ойлгож байгаа. Одоо өнөөдрийн явж байгаа тогтолцоогоор  иргэд нь өөрсдөө хуралдаж байгаад л тэр СӨХ-г байгуулж байгаа шүү дээ. Тэгээд тэр СӨХ-нд шаардлагаа тавиад явж байгаа. Тэгээд энэ нь зөв байхаа гэж бодож байгаа юм. Түүнээс мэргэжлийн байгууллага ч гэдэг юм уу? Хэн нэг нь ирээд хийнэ гэхэд хэцүү байх аа. Би үүнийг ойлгохгүй байгаа юм.

Хоёрдугаарт, тэр СӨХ-ны дээд зөвлөл ч гэнэ үү? Тэр юмнуудыг болих нь зөв байхаа. Мэргэжлийн зүгээс туслалцаа дэмжлэг үзүүлэх, хууль эрх зүйн хувьд дэмжлэг үзүүлдэг тийм зүйлүүд байхыг үгүйсгэхгүй, ер нь СӨХ бол цөөхөн хэдэн төгрөг хурааж авдаг, зарим нь бараг өгдөг ч үгүй, авсан хэд нь тэнд ажиллаж байгаа 2-З хүний цалинд нь ч хүрдэггүй, юун засвар, цэвэрлэгээ хийх, гэрэлтүүлэг гээд энэ юмнууд бүр байдаггүй, ийм л хүндрэлүүд байгаад байгаа юм, тохижилтийн асуудлууд байх шиг байгаа юм, бас иргэдийн тав тухын асуудал байх шиг байгаа юм. Энэ дээр нь хууль эрх зүйн хувьд зөв болгож өгвөл яадаг юм бол? Нэг их сэтгэл зовоож байгаа юм байгаа. СӨХ-ны дарга гэдэг нэртэй нэг нөхөр нэг жилийн хугацаанд ажиллаж амьдарч байх хугацаандаа, тэр орон сууцны нийтийн эзэмшлийн газраас нь хүмүүст газрыг нь зарчихдаг. Эсхүл тэнд байж байгаа өмч хөрөнгийг нь түрээсэлдэг ч гэдэг юм уу? Нэгэнд нь өгчихсөн байх жишээтэй, хэзээ хойно илэрч гарч ирдэг, нөгөө дэх нь хөөгдөөд зугтаад алга болдог. Эсхүл  бас нэг иймэрхүү зүйл байх шиг байгаа юм. СӨХ-ны дарга  гээд нэг нөхөр нь тэнд амьдардаггүй хүн байдаг, хаа хамаагүй өөр газраас нэг нөхрийг авчраад тавьчихдаг, өөрөө гүйж ирээд сонгогдчихдог юм уу? Яадаг юм бүү мэд. Тэр нь бол их хүнийрхүү ханддаг. 

Оршин   сууж байгаа иргэдийн дундаас нь тэр СӨХ-ны даргыг тавих нь зүйтэй юм болов уу гэж би бодож байгаа юм. Тэгэхдээ тэр СӨХ-ны даргыг тавихаар одоо манай байран дээр гэхэд л дандаа ийм цалинг нь авахгүй, дээр нь өөрийнхөө санаачлагаар ирнэ гээд, нийгмийн идэвхтэй хүмүүс нь тавигдаад, тэр нь хүүе хаая гээд ажлын цаг завын дундуур гүйж байгаа харагдаж байгаа юм. Тийм учраас би  та бүхэнд юу гэж хэлэх гэж байна вэ гэхээр, энэ хуульд оруулахдаа СӨХ нь нэг удаад батлагддаг, томилогддог, тэгээд тэд нар нь оршин сууж байгаа хүмүүсийнхээ үгийг авдаггүй, тоодоггүй, ажилладаггүй энэ асуудлыг цэгцэлж өгч, өөрөөр хэлбэл оршин суугчид нь нэлээн идэвхтэй байж, энд нь энэ тав тухтай өөрсдийнхөө амьдралыг зохицуулалт хийх, хууль эрх зүйн хувьд нь бас зохицуулж өгөх нь зүйтэй юм болов уу гэж бодож байгаа юм. Тэгээд дарга нь дураараа нийтийн эзэмшлийн газрыг нь, нийтийн эзэмшлийн газар гэдэг чинь юу юм бэ? Эзэнгүй юм шиг л байгаа юм. Тийм учраас тэр дураараа хүмүүс нь зардаг барьдаг, тэгээд ийм  зүйлүүдийг нь болиулах ёстой. 

Ялангуяа сүүлийн үед юу болж байна вэ гэхээр, жаахан хүүхдийн талбай байдаг юм уу? Тоглоомын газар байх л юм бол бушуухан барилга барих л юм ярьдаг. Ногоон талбайны асуудал, хүмүүсийн салхилах асуудал огт байхгүй болсон Улаанбаатар хотын хувьд, маш их хүндрэлтэй.  Их төвөгтэй байдалд орцгоосон. Ийм учраас энэ дээр нь стандарт тогтоож байгаад ногоон байгууламж нь тэдэн хувьтай байна, шинээр барьж байгаа байшин барилга байгаа бол ядаж ийм ийм стандартыг биелүүлэхгүй бол ашгаа олохын тулд зөвхөн нэг дөрвөлжин байшин барьчихдаг. Тэгэнгүүт нь түүнд нь хүмүүс оруулчхаад, ямар ч тав тухын асуудал яригдахгүй байх жишээтэй, иймэрхүү хүндрэлүүд гарч байгаа учраас ийм зүйлүүдийг нь хуульд нь оруулж өгөх нь зүйтэй юм болов уу гэж би бодож байгаа юм.

Дахиад би хэлье. Оршин суугчдын дундаас СӨХ байгуулахгүй бол хэн нэгэн төрийн байгууллагын нөхөр ирж, Ус сувгийн газар ч гэдэг юм уу? Хэн нэгэн нөхөр ирж тэр СӨХ-ны асуудлыг шийднэ, тэр оршин суугчдын тав тухын асуудлыг, тэр амьдрах асуудлыг шийднэ гэдэг худлаа шүү. СӨХ гэдэг тэр байшин доор зөндөө олон юмнууд байгаа. Ганцхан ус сувгаас гадна холбоо, ус суваг, цэвэр, бохир ус, янз бүрийн байгууллагууд бүгдээрээ тэр доор нь орж байгаа, тэр сүлжээн дотор нь, тэр байшингийн доод талд их олон байгууллагуудын өмч хөрөнгө доогуур нь явж байгаа. Тийм учраас үүнийгээ их сайн харж шийдэх нь зөв байхаа гэж би та бүхэнд хэлэх гэсэн юм. Баярлалаа.

Д.Сарангэрэл: Дамба-Очир гишүүнд баярлалаа.  Баатарбилэг гишүүн.

Ё.Баатарбилэг: Ажил явуулах үүднээс нэг санал, хуулийн төсөл дээр ганц нэг санал хэлье. Ерөнхийдөө Дэд сайдын хариултаас харахаар Сууц өмчлөгч нар өөрснөө СӨХ-ны үйл ажиллагаанд идэвхтэй оролцохгүй байна, СӨХ-гоо тоохгүй байна гэдэг тийм нэг хандлага ярьж байна л даа. Сууц өмчлөгчдийн өөрсдийнх нь асуудал шүү дээ гэдэг талаасаа. Тэгэхээр иргэд олон түмэн ая тухтай орчин нөхцөлд амьдрах учиртай. Тэр ая тухтай орчин нөхцөлд бие биенийхээ эрх ашгийг зөрчилдөхгүйгээр амьдрах тэр зохицуулалт, тэр нөхцөлийг СӨХ, нийслэл, энэ төр захиргааны байгууллагууд өөрсдөө л зохицуулалтыг хийж өгөх үүрэгтэй л дээ. Тэгэхээр мэдээлэл хүрэхгүйгээс гэдэг юм уу? Мэдээллээр хангах янз бүрийн мэдээлэл дутмагаас иргэд бас тийм хандлагатай байж болох юм гэдгийг бүгд л яриад байна.

Бид нар ажлынхаа арга барил, хандлагадаа арай өөрөөр хандаад, телевизийн нэг сувгийг үзээд сууж байдаг хүн байдаг ч юм уу? Үгүй ч юм уу? Бүгдээрээ өнөөдөр гар утсан дээрээ янз бүрийн апплейкшн суулгачихсан, янз бүрийн мэдээллийг гар утаснаасаа аваад л явж байна шүү дээ. Энэ твитер, фэйсбүүк гээд янз бүрийн иргэддээ хүрэх түмэн аргууд байна. Тэгэхээр энэ СӨХ-тойгоо, энэ ажил хариуцсан хүмүүс, энэ СӨХ-дтайгаа тулж ажиллаж, иргэддээ үнэн зөв мэдээллийг газар дээр нь шуурхай, бодитой хурдан хүргэх энэ арга замуудыг сүвэгчлэх хэрэгтэй. Бид нар өөрснөө өөрсдийнхөө ажлын арга барилд л өөрчлөлт оруулж байж, ажил сайжирна шүү дээ. Бид нарт хууль дүрэм бол хангалттай байгаа. 

Дараагийн нэг асуудал,  хуулийн төсөлд  миний эрх таны эрхээр хязгаарлагдана гэдэг зарчим энэ нийтийн орон сууцанд л үйлчилж байгаа юм шүү дээ. Тэгэхээр энэ эрхийн зохицуулалтыг л хийж өгөх асуудал, энэ хуулийн зохицуулалт л яриад байна. Тэгэхээр энэ СӨХ, орон сууц нийтийн аж ахуйн үйлчилгээний газар, ингээд нийслэл энэ байгууллагуудын уялдаа, энэ эрхүүдийн зохицуулалтыг хангасан сайн хууль гараасай гэж бодож байна. Тэгэхээр үүнийг төсөлдөө одоо жишээлбэл, арк болгоход яадаг юм эрүүгийн хуулиараа л явна гэсэн юм яриад сууж байж бас болмооргүй байна. Арк, ханаа буулгаж байна, шашин урлагийн арга хэмжээнүүд зохион байгуулж тав тухыг алдагдуулж байна, иргэдийн. Үйлдвэрлэл, үйлчилгээ явуулж байна, дээр нь засвар, үйлчилгээтэй холбоотой асар олон асуудлууд иргэдийг бухимдуулдаг.  Тэгэхээр энэ асуудлыг төсөлдөө маш сайн суулгаж өгөх хэрэгтэй. Яаж зохицуулалтыг нь хийх юм бэ? Минийхээр бол иргэд бол тэртэй тэргүй энэ СӨХ-г төр аваасай л гэж хүснэ. Иргэд бол бүх юм төрийн мэдэлд байгаасай, бид нар төрийн хамгаалалтад ингэж амьдармаар байна гэж хүсэх юм. Тэгж байтал өмч нь хувийнх байдаг, иргэд өөрснөө нэгдсэн зохион байгуулалтаар яваад болсон болоогүй ч гэсэн СӨХ байгуулаад нэлээн хэдэн жил болчихсон, туршлагатай болчихсон. Иргэдийнхээ энэ нэгдлийг хангаад, СӨХ-ны чадамжийг нэмэгдүүлээд,  СӨХ-ны эрхийг нэмээд, давхар үүрэг, хариуцлагыг нь нэмэгдүүлэх тал дээр энэ хуулийнхаа төсөлд сайн суулгаж өгмөөр санагдаж байна. Эрхийг нь нэмээд өг л дөө, иргэд тоохгүй байгаа бол. Иргэдийн тэдэн хувь нь дэмжсэн бол түүнийг хэрэгжүүлээд явна. Дагаад үүргийг нь нэмэгдүүл, тэр иргэдийн тав  тухтай байдал алдагдаж байвал СӨХ ямар хариуцлага хүлээх юм бэ? Энэ талаас  нь сайн харах нь зөв байхаа гэдэг ийм саналтай байгаа юм. СӨХ-оороо явсан зөв, Дамба-Очир гишүүнтэй санал нэг байгаа юм.

Харин тэр СӨХ-ны дээд зөвлөл нь ямар байдаг юм бэ? Мэдээж тэр асар олон СӨХ- ажиллаж байгаа. Тэр дотор чинь хүмүүс байна, олон төрийн бус байгууллагуу гэсэн үг шүү дээ. Үүнийг монголчууд ярьдаг шүү дээ. Ганцаараа явбал малгай, хоёулаа явбал нэг нь ах  гээд. Түүн шиг олон юмнуудаас чинь нэгдсэн зохион байгуулалтад орсон нэг юм байж таарах байлгүй, СӨХ ч байдаг юм уу? Юу байдаг юм бэ? Тэр нь маш цомхон бүтцээр ажиллаад, нэгдсэн удирдлагаар хангаад, яамтайгаа учраа олоод ингээд явдаг тийм зохицуулалт байх нь зөв байхаа.

Шударга өрсөлдөөн, хэрэглэгчийн төлөө газар, Барилга, хот байгуулалтын яам, Мэргэжлийн хяналтын газар анхаарч ажиллах нэг юм бол энэ шинээр барьж эхэлж байгаагаас нь эхлүүлээд нэг тавих хяналт бол иргэдийн эрх ашгийг хамгийн их зөрчдөг юм бол манай байр ийм тэдэн мянган зогсоолтой, ийм ийм орчин нөхцөлтэй, ийм цэцэрлэг, сургуультай, ийм ийм юм барина гээд иргэдэд маш сайхан реклам түгээж байгаад захиалга авчихдаг. Бараг л маргааш түлхүүрийг чинь гардуулна, ийм байр юм байгаа гээд бүр шоу уруу хийж байгаад, яг газар дээрээ, амьдрал дээрээ тийм байдаггүй. Миний түрүүний хэлдэг байранд орсноосоо эхлээд засвар хийгээд эхэлдэг. Тэгэхээр энэ эхнээс нь эхлүүлээд  барилга баригдахдаа . . ./Хугацаа дуусав/.

Д.Сарангэрэл: Баатарбилэг гишүүндээ баярлалаа. 5 минутыг нэг мөр өгч байгаа. Пүрэвдорж гишүүн саналаа хэлье.

Б.Пүрэвдорж: СӨХ-ны асуудал дээр нэг асуудал байна. СӨХ нөгөө талаас иргэн байгаа. Тэгэхээр энэ хоёрын хооронд гол болдог асуудал бол төлбөрийн асуудал байдаг. Төлбөр нь стандарт байхгүй, их, бага янз бүрээр төлөгддөг. Мэдээж үүнтэй холбоотой иргэд ямар гомдол гаргадаг вэ гэхээр бидний төлсөн төлбөрийн дагуу энэ СӨХ ажил хийж байна уу? Хийхгүй байна уу гэдэг асуудал дээр л гол асуудал үүсээд байгаа юм. Тэгэхээр ер нь бол СӨХ-ны дээд зөвлөлөөс тодорхой хэмжээгээр энэ СӨХ-ны зарцуулалт дээр хяналт тавих тэр эрхийг нь олгох хэрэгтэй байна. Тэгэхийн тулд мэдээж жижиг СӨХ бол бага орлоготой, нэг байрыг хариуцдаг СӨХ бол иргэд нь хоорондоо яриад асуудлаа шийдээд явчихдаг, ер нь бол тэнд асуудал гардаггүй. Хамгийн гол нь том том СӨХ байдаг. Тийм учраас Дээд зөвлөлөөс 100 саяас дээш орлоготой СӨХ-нд 100 хувь хяналт тавиад явдаг тэр механизмыг нь бүрдүүлэхгүй бол цаашдаа энэ асуудал, хэрүүл, гомдлоос салахгүй л шинжтэй юм билээ.

Ер нь бол Их Хурлын зүгээс хууль тогтоогчдын зүгээс нэг зүйлийг энэ СӨХ-той холбоотой нэг асуудлыг зайлшгүй хийх ёстой юм. Энэ дээр би өөрөө хуулийн төсөл боловсруулаад явж байгаа. Газрын тухай хуульд өөрчлөлт оруулах тухай асуудал. Бүх байрыг бүгдийг нь газрын гэрчилгээтэй болгох тухай асуудлыг энэ Газрын тухай хуульд өөрчлөлт оруулснаар хийх боломжтой. Өөрөөр хэлбэл,  орон сууцны төлөлт хийгээд өгдөг, түүний  30 хувьд нь ногоон байгууламж барих шаардлагатай. Өөрөөр хэлбэл стандартаар тийм. Тэгэхээр орон сууц болгон тодорхой хэмжээний газартай байгаа. Тэр газрыг нь иргэдийнх нь нэр дээр гэрчилгээг олгох асуудлыг шийдвэрлэх юм бол энэ асар их үр дүнтэй ажил болно гэж үзэж байгаа юм. Өөрөөр хэлбэл СӨХ-ны газрыг хэн нэгэн СӨХ-ны дарга нь зараад алга болчихдог тийм юм байхгүй болно.

Хоёрдугаарт нь,  тэр орон сууц газартай болсноор илүү тэр орон сууцны үнэ өсөх боломжтой, өндөр үнэтэй болно, энэ нь иргэдэд хэрэгтэй. Хоёрдугаарт нь, газраа барьцаалаад тодорхой хэмжээний зээл аваад иргэд нь тэр өөрийнхөө байрны хавьцаа хөрөнгө оруулалтаа хийх боломж нь бүрдэнэ. Иргэд нь өөрсдөө бүгдээрээ  100 хувь зөвшөөрөөд явах юм бол дээрээс нь үүгээр бас нэг  зүйл эдийн засагт тодорхой хэмжээний эргэлт хэрэгтэй байдаг. Өөрөөр хэлбэл хотод асар их орлого олох боломж орж ирж байгаа юм. Байшинг эргэж тойрсон тэр газраас төлбөр авдаггүй, тийм учраас энэ газар бүртгэлжсэнээр тодорхой хэмжээний төлбөрүүдийг  энэ газрын төлбөрт авах боломж бүрдэнэ гэсэн үг. Энэ хаа хаанаа хэрэгтэй, төрдөө ч хэрэгтэй, дээрээс нь тэр байрны эздэд ч хэрэгтэй,  байрных нь үнэ өсөж байгаа, дээрээс нь газрын эргэлтэд оруулчихна, ийм чухал шаардлагатай учраас энэ Газрын хуульд өөрчлөлт оруулах тухай асуудлыг бас энэ Өргөдлийн байнгын хорооноос тодорхой хэмжээний  мэдээлэл хийгээд, дэмжээд явах юм бол амжилтад хүрнэ гэж харж байна. Баярлалаа.

Д.Сарангэрэл: Пүрэвдорж гишүүнд баярлалаа, маш үнэтэй санал хэллээ. Энэ хуульд өөрчлөлт оруулахдаа манай ажлын хэсэг анхааралдаа авна гэдэгт итгэлтэй байна. Сүхбат гишүүн.

А.Сүхбат: Өнөөдөр СӨХ сайнтай, муутай л ажиллаж байгаа. Энэ төрийн байгууллага маань СӨХ-ныхоо хариуцлагыг тооцдог тийм механизмтай болох шаардлагатай байгаа юм. Муу ажиллаж байгаа СӨХ байна, хаа хаана байна? Сайн ажиллаж байгаа СӨХ бас хаана байна, түүнийг тодорхой болгох хэрэгтэй юм шиг байна. Тэгэхээр аль дүүргийн аль хотхонд СӨХ-г ажиллуулах вэ? Аль дүүргийн аль хороололд орон сууцны контор ажиллах вэ гэдгийг тодорхой болгочихвол энэ гаргалгаа нь гараад ирэх юм биш үү гэсэн ийм саналыг оруулж байна.

Тэгээд төрийн бус байгууллага гэдэг маань төрийн ачааллыг л хуваалцаж байгаа ийм байгууллага байдаг шүү дээ. Тэгэхээр энэ ТББ-ын хүчийг бас ашиглах хэрэгтэй.  Тэгэхдээ хяналтаа сайн тавих хэрэгтэй гэсэн ийм саналыг оруулж байна. Баярлалаа.

Д.Сарангэрэл:  Энх-Амгалан гишүүн.

Б.Энх-Амгалан: Баярлалаа. Энэ СӨХ-той холбоотой асуудлууд нэлээн гардаг юмаа. Ялангуяа хуучин байрууд дээр энэ асуудлууд нэлээд хөндөгдөөд байдаг юм. Бид нар бас энэ хуучин социализмын үед  баригдсан гаж яригддаг З, 4, 1, 11 дүгээр хорооллууд гээд энэ баригдсан барилгуудыг дахин ашиглалтынх нь хугацааг уртасгах, ялангуяа дулаан алдалтыг багасгах, лифтийг солих гээд ийм олон асуудлаар юм ярихаар заавал СӨХ-той ярих хэрэгцээ шаардлага гарч байгаа юм.

Гэтэл СӨХ маань өөрсдөө тийм мөнгө төгрөг байдаггүй, иргэдээсээ ч тэр СӨХ маань зардлаа олигтой олж авч чаддаггүй, зарим нь өгдөг, зарим нь өгдөггүй. Тэрийг авдаг эрх зүйн механизм нь их сул. Ийм нөхцөл байдлаас болоод энэ ажил бас явдаггүй юм. Тэгээд тодорхой хэмжээнийх нь ачааллыг нийслэл дээр тавьж байж авъя гэдэг асуудлыг бид нар яриад, түрүүчээс нь энэ ажил явах гэж байна л даа. Тэгэхээр сууц өмчлөгчдийн эрх зүйн орчныг боловсронгуй болгох энэ асуудал өөрөө бол  яг цаг үеэ олсон ийм тулгамдсан асуудал болоод байгаа юм. Үүнийг их зөв зохицуулалт хийхгүй бол  СӨХ гэдэг нэрэн дор ажилгүй хэдэн хүмүүс байж байдаг. Би хороололд амьдарч байсан, мэднэ.  Тэгээд хөдөөний нэг сумаас ирсэн нэг нөхөр СӨХ-ны дарга болчихдог. Тэгээд авсан мөнгөөрөө архи уугаад тэр хэдэн байшингийнхаа дунд явж байдаг ийм нэг нөхөр байсан юм. Тэгээд доод талд нь одоо ингээд грааш хийнэ  гэхээр энэ өмчлөгчдийн холбооных юм байгаа гээд, тэндээ хөрөнгө оруулалт хийдэггүй, урд  хормойгоороо хойд хормойгоо нөхнө гэдэг шиг л нэг тийм нөхөөс хийгээд хуучин нойтон юмаар сэлбээд, нөгөө дэх нь олигтой ч болдоггүй, ингээд яваад байдаг ийм нөхцөл байдал байдаг юм билээ.

Тэгэхээр энэ ажлын хүрээнд заавал үүнийг тодорхой хэмжээгээр хариуцлагажуулах, тэгээд дээр нь  энэ ажлыг яг хийхэд тэр иргэд төлдөг ёстой юмаа төлдөг байх, магадгүй тэр авдаг хураамж нь жишигтэй байхгүй бол энэ орчинд тэд байна,  энэ бүсэд тэд байна гэхгүй бол зарим нь хэтэрхий өндөр, одоо манай байж байгаа энэ хэсэг дээр маш өндөр байдаг юм,  300 хэдэн мянга ч билээ. Тэгсэн хирнээ  хуучин хорооллуудад бол бага, тэгэхээр энэ бол тодорхой жишигтэй болж байж тэр үйлчилгээ, цэвэрлэгээ, тэр харуул хамгаалалт янз янзын юм нь байх ёстой гэж ингэж тооцоолж байгаа. Тэгэхээр энэ дээр та бүхэн маань нэлээн сайн саналаа өгөх хэрэгтэй байхаа. Тэгж байж явна. Байраа засах, дээврээ засах, лифтээ засах, орчноо тохижуулах ийм мөнгө гаргаж чадахгүй бол СӨХ байгаад ч хэрэггүй. Түүнд орвол орон сууцны конторт нь өгчхөөд, нийслэлээсээ юмаа нэхээд сууж байсан нь хамаагүй дээр. Тэд нар бол төрийн хүчийг хэрэглээд, тодорхой хэмжээгээр хураамжаа татаад авчихаж чадаж байгаа юм. СӨХ бол юу ч чадахгүй. Яагаад гэхээр тэнд тэдний нэрийн өмнөөс тогийг нь таслаад өгчихдөг, тэдний нэрийн өмнөөс ороод тэр хүчийг хэрэглэдэг юм байхгүй шүү дээ. Тэгэхээр үүнийг яаж зохицуулалт хийх вэ гэдгийг та бүхэн маань яг энэ асуудал хэлэлцэгдэх үед нэлээн сайн саналуудаа ирүүлж, иргэдийнхээ саналыг бас давхар аваарай гэж ингэж хүсэж байна. Баярлалаа.

Д.Сарангэрэл:  Баярлалаа.  Өнөөдрийн манай хуралдаанд СӨХ-ны төлөөлөл бий. Гишүүд маань энэ холбооны үйл ажиллагааны чиглэлээр байр сууриа илэрхийлж байгаа учраас бас яг одоо халуун гал тогоонд нь ажилладаг хүмүүс үгээ хэлэх нь зүйтэй гэж ингэж үзэж байгаа. Эхлээд Галбаатар СӨХ-ны дээд зөвлөл ТББ-ын гүйцэтгэх захирлын үгийг сонсъё гэж бодож байна. 

М.Галбаатар: Баярлалаа, та бүхэнд энэ өдрийн мэндийг хүргэе. Нэгдүгээрт Монголын СӨХ-ны Дээд зөвлөл гэдэг байгууллагын талаар та бүхэнд тодорхой ойлголт өгөх нь зөв байхаа. Монголын СӨХ-ны дээд зөвлөл гэдэг байгууллага нь 18 жил үйл ажиллагаа явуулж байгаа ТББ. Тодорхой чиг үүрэгтэйгээр СӨХ-үүдэд зөвлөн туслах үйлчилгээ үзүүлж, дээрээс нь нэгдсэн удирдлагаар хангаж ажиллах энэ ажлыг зохион байгуулж голчилж явдаг. Дээр нь иргэдийн хүсэлтээр юм уу? СӨХ-ны удирдах зөвлөл, хяналтын зөвлөлийн хүсэлтээр санхүү дээр нь шалгалт хийгээд явдаг, 10 гаруй ном, гарын авлага гаргаад, ерөнхийдөө хуулийн хэрэгжилт дээр нь хяналт тавьж ажиллаад явж байгаа ийм байгууллага.

Хоёрдугаарт, гишүүдийн асуусан асуултад ерөнхийд нь базаад хариулахад, энд дийлэнх нь инженерийн шугам сүлжээг мэргэжлийн байгууллагад нь өгөх ёстой гэсэн иймэрхүү яриа гарч байна л даа. Гэтэл одоо нийтийн зориулалттай орон сууцны байшинд ганц инженерийн шугам сүлжээ биш гадна пассад, дээвэр, лифт, тэр байрны орц, хана гээд маш олон нэр төрлийн дундын өмчлөл байдаг. Үүнийг ганцхан тэр мэргэжлийн байгууллага нь авч яваад, төр нуруун дээрээ үүрээд явж чадах уу? Үгүй юу гэдгийг маш сайн ойлгох хэрэгтэй. Бүх юм одоо иргэдээсээ салаад төрийн нуруун дээр очих гэж байгаа юм шиг иймэрхүү байдалтай дүр зураг харагдаж байна л даа. Тэгэхээр үүнийгээ манай төрийн түшээд маань, энэ ажлын хэсэгт ажиллаж байгаа хүмүүс бол маш сайн тунгааж бодох хэрэгтэй шүү, нэгдүгээрт.

Хоёрдугаарт, СӨХ гэдэг маань иргэдэд хамгийн ойр ажиллаж байгаа, сайн, муу бүх юмаа ярьдаг. Иргэд хоорондын үүсдэг маргаан юу вэ гэхээр түрүүний төлбөртэй холбоотой, төлбөрөө төлөхгүй бол СӨХ муу ажиллаж байна гээд өөрсдөө хяналтаа тавих боломжтой. Энэ үйлчилгээ бүр холдоод, орон сууцны контор дээрээ оччих юм бол иргэд маань гомдол нь  улам л  холдсоноор үйлчилгээ нь улам холдох байхаа.

Гуравдугаарт, төлбөрийн асуудал. СӨХ-ны төлбөрийг иргэд нь төлөхгүй байгаад байдаг. Контор дээр оччих юм бол та бүхэн конторын авч байгаа үйлчилгээн дээр хэдэн төгрөг авч байгааг хянаж үзсэн үү? Ажлын хэсэг болон энэ Өргөдлийн байнгын хорооныхон. Контор бол  үндсэндээ хүчээр төлбөрөө авч байгаа шүү дээ. Дээр нь чадлын төлбөр, ус халаасны төлбөр,  халуун, хүйтэн усны төлбөр гээд ингээд хэлбэрээ  өөрчлөөд л хүчээр аваад явдаг. Гэтэл иргэдээс  авч байгаа СӨХ-ны  мөнгө дээр хүссэн зоргоороо  подвальд тэдэн уртааш метр шугам сольсон гээд түүнийгээ өөрийнхөө тогтоосон тарифаараа бичиж аваад ингээд яваад байх ийм иргэд уруугаа туслах гэж байгаад эргээд дарамт үүсгэсэн ийм ажил болох вий дээ гэж манай байгууллагын зүгээс бодож суулаа. Баярлалаа.

Д.Сарангэрэл: Баярлалаа. Чингэрэл, Мандахбаяр хоёр  СӨХ-ны дарга байгаа.

Ш.Чингэрэл: Сайн байцгаана уу? Та бүхэнд маш их баярлалаа. Энэ  чухал газар их чухал сэдэв ярьж байгаад маш их өндөр сэтгэгдэлтэй байна. Тэгэхээр та бүхний цагийг хэмнэж би хоёр, гуравхан өгүүлбэрээр энэ СӨХ гэдэг энэ байгууллагын сайнтай, муутай талыг нь тодорхойлох гэж оролдъё. Миний бие бол энэ  СӨХ-ны даргаар ажиллаад удаагүй байгаа. Гэвч надад нэг завшаан тохиолдож Шударга өрсөлдөөн, хэрэглэгчийн газрын хийсэн ажлын бүрэлдэхүүнд би өөрөө орж ажилласан юм. Сүхбаатар дүүрэгт байрладаг  175 СӨХ-ны  75-аар нь би өөрөө орсон. Өөрийнхөө СӨХ-ноос гадна бусдын СӨХ-г харсан ийм хүн байна.

Тэгэхээр энэ СӨХ бол  ерөөсөө нэгэн дээвэр дор амьдарч байгаа, нэгэн хаалгаар орж байгаа ийм л байгууллагын хатуу гишүүнчлэлтэй энэ айлыг зохицуулах гэж ядаж байгаа жирийн нэгэн үйлчилгээний улсууд байдаг юм. Тэгэхээр энэ СӨХ-ны тухай хууль гарснаараа бас нэлээн амжилт олсон. Энэ хуультай байснаараа үүнийг бид нар сурталчлах, өөрийнхөө юмыг өөрөө ойлгох энэ тал дээр алдсан болохоос биш, бас олсон юм бол байгаа.

Ер нь би улсад нэлээн олон жил ажилласан, тодорхой хэмжээний түвшинд ажиллаж байсан хүний хувьд хэлэхэд санхүүжилтийг нь цонхоороо хараад санхүүжилтээ нэхэж байгаа ийм байгууллагыг би одоо хүртэл хараагүй явж байгаа. Тэгэхээр энэ СӨХ гэдэг байгууллага бол санхүүжилтээ өгчхөөд, санхүүжүүлсэн хүн нь цонхоороо хараад тэр санхүүжилт дээр нь хяналт тавиад л явж байдаг ийм л байгууллага. Тэгэхээр энэ СӨХ ерөөсөө ганцхан Монгол оронд байдаг юм уу? Өөр газар байдаг юм уу гэж би бас сонирхож үзсэн юм. Тэгэхээр хөгжих тусам иргэд өөрийнхөө өмчинд өөрөө л хяналт тавьдаг юм билээ. Энэ миний өмч бол үнэтэй байх уу? Үнэгүй байх уу гэдэг нь өөрөөс нь л хамаардаг юм билээ. Тэгэхээр үүнийг зохицуулах гэж байгаа хүмүүсийг мэргэжлийн хүмүүс байх ёстой гэж туйлшраад, орон сууцанд байсан хэсэг бүлэг хүмүүсийг СӨХ-ны даргаар ажиллуулснаараа маш том алдаа хийсэн. Тэр бол ерөөсөө босоо шугам, хэвтээ шугам, дээвэр, туурга гэж ярьсаар байгаад л энэ олон жилийг авсан. Гэтэл энэ бол эрх зүйгээр зохицуулагддаг гэдгийг хүн хаясан. Түүнээс СӨХ-ны барьдаг хоёр эрхийн бичиг байдаг. Үүнийг бол нэгийг нь бүр ор тас хаячихсан. Нэг нь юу юм бэ гэхээр, аль ч байгууллагад байдаг санхүүгийн баланс, ямар ч байгууллагад байдаг. Нөгөө дэх нь юу вэ гэхээр барилгын паспорт. Барилгын паспортын тухай хэн ч ярьдаггүй. Энэ дээр хэн ч тусалдаггүй. Төрийн байгууллагад өгье гэж байгаа бол хүч хэрэглэнэ л гэж хүн ойлгоно. Тэгэхээр хүн яагаад энгийн байгаад энэ ажлаа явуулах гэж ингэж зүтгэж болдоггүй юм бэ? 

Миний хувьд бол сая тэр хүмүүсийн хэлж байгаа үгнүүд бол ортой. Тэгэхдээ энэ бол хүнээ хөгжүүлээгүй, өнөөдөр СӨХ-ны дарга, СӨХ-ны энэ байгууллага 20-иод жил ажиллахдаа нэг ч гавьяат байхгүй, нэг ч шагналтай хүн байхгүй. Энэ чинь ижилхэн л манай л нэг иргэн шүү дээ. Малчныг  бэлчээрийнхээ газрыг хувьчилна гэвэл малчны толгой яаж ажилладаг билээ, бүтээгдэхүүнээ яаж өндөр үнэ гаргадаг билээ. Гэтэл дундын өмч байгаа тэр таны сайхан үнэтэй тавилга тавьж байгаа тэр байшинг өмчилнөө гэнгүүт дундын өмчийн талаар хэн ч яриагүй хаячихсан. Тэгэхээр үүний төлөө зүтгэж яваа энэ хүмүүст нэг ч урам байдаггүй, ийм л юманд би орчихсон юм билээ. Би бас буруу шийдвэр хийсэн үү гэж ингээд бодож байгаа. Тэгэхдээ цаашаа би үүнд ажиллана. Яагаад гэвэл төрд итгэж байна, зөв шийдвэр гарна гэж бодож байгаа. Баярлалаа, та нарт.

Д.Сарангэрэл: Чингэрэлд баярлалаа. Би бас СӨХ-ны төлөөллөө үг хэлүүлж байгаа, саналыг нь сонсож байгаа учир нь бид нар хуулийн төсөлдөө бүх талын санаа оноог тусгаж, оновчтой шийдвэрийг бид гаргах ёстой. Үүнээс хэн нэг нь буруутан болж, хэн нэг нь зөвтөн болох тийм зорилго огт агуулаагүй. Энэ дундаас бид нар иргэд, оршин суугчид маань хожих тийм шийдвэрийг гаргах ёстой учраас бид нар бүх талын санаа оноог сонсох ёстой гэдэг ийм үүднээс би Чингэрэл,  Галбаатар нарыгаа сонссон юм.

Үндсэндээ бид асуудлаа сонсож, хэлэлцэж, санаа оноогоо ярьж дууслаа. Төгсгөлд нь дүгнээд хэлэхэд иргэдийн цэвэр аюулгүй орчинд амгалан тайван амьдрах асуудал бол би оффшороос илүү чухал асуудал гэж үзэж байгаа. Тийм байгаа болохоор өнөөдрийн бид нарын хэлэлцсэн асуудал нийгмийн өмнө тулгамдсан, иргэд уруугаа  чиглэсэн ийм чухал асуудлыг хөндлөө гэж ингэж үзэж байгаа. Энэ чиглэлээр би тодорхой шийдвэр тун удахгүй гарна гэдэгт итгэлтэй байна. Яагаад гэвэл манай Барилга, хот байгуулалтын яам газрын дарга Лхагвацэдэнгээр ахлуулаад хуулийг боловсронгуй болгох ажлын хэсгээ ахлаад ингээд ажиллах ийм бололцоог бүрдүүлчхээд байж байна. 

Дээр нь саяны манай гишүүдийн зүгээс, сая Чингэрэлийн амнаас ч гарлаа. Иргэд өөрсдийнхөө төлөө, өөрсдөө идэвхтэй байх шаардлагатай. Энэ мотивацийг нь, тэр ухамсрыг нь, тэгэх ёстой үүргийг нь ойлгуулах энэ чиг үүргийг төр өөртөө авах ёстой юм байгаа. Үүнийг бол  мөн манай  ажлын хэсэг тодорхой болгосон байна. Тогтоолын хоёр дахь заалтын хүрээнд СӨХ-ны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуулийг олон нийтийн мэдээллийн хэрэгслээр сурталчлах ажлыг Барилгын хөгжлийн төв төрийн өмчит үйлдвэрийн газар хариуцан ажиллахаар та нар маань чиг үүргээ тодорхойлчхоод явж байгаа юм байна. Энэ бол их сайн хэрэг, энэ бол ажил хийгдэнэ гэж би ойлгож байна.

Үндсэндээ энэ бүх хүн өөрийн гэсэн дээвэртэй толгой дээрээ. Орон сууцанд амьдардаг хүмүүс бол энд бас цугласан юм шиг байна. Энэ СӨХ-ны үйл ажиллагааны талаар мэдэхгүй хүн байхгүй ээ. Бүгд энэ тал дээр өөрийн гэсэн байр суурьтай оролцох ийм бололцоотой, ийм салбар юм байгаа. Тийм болохоор би энд үг хэлсэн, энд санаа оноогоо дэвшүүлсэн, тэр дундаа манай гишүүд их үнэтэй санал хэлсэн гэж би бодож байгаа юм. Үүнийг ажлын хэсэг анхааралдаа авч, хуулийн төсөл боловсруулахдаа шингээх ёстой гэдэг ийм чиглэлийг та бүхэнд хэлэхийг хүсэж байна.

Саяны та бүхний өгсөн мэдээллээс би юу гэж ойлгосон бэ гэвэл, энэ СӨХ-ны үйл ажиллагаанд хяналт шалгалт хийе, аудит хийе гэхээр зэрэг СӨХ өөрөө хуулийн этгээд биш учраас хүндрэл үүсдэг гэдэг ийм асуудал яригдлаа. Тэгэхээр энэ СӨХ чинь хариуцлага хүлээдэггүй ийм субъект болж таарах гэж байна шүү дээ. Тэгэхээр бид нар энэ хуульд энэ чиглэлийн өөрчлөлтийг зайлшгүй оруулах шаардлагатай юм байна. Тэгж байж хариуцлагатай, оршин суугчдынхаа өмнө үүрэг хүлээдэг ийм субъект болох юм байна шүү гэдэг ийм санааг би та бүхэндээ хэлье гэж бодож байна.

Дээр нь мэдээлийн явцад бас нэг анхаарал татсан мэдээллийг та бүхэн хэлсэн. Барилгын компаниуд орон сууцаа ашиглалтад өгөхдөө өөрсдөө оршин суугчдыг үл байлцуулан  СӨХ-г байгуулчихдаг. Ер нь тэгэхдээ нэг талаасаа би үүнийг огт байгуулж болохгүй гэж  хэлж болохгүй гэж бодож байна. Шинээр орон сууцанд орсон оршин суугчид өөрснөө  зохион байгуулалтад ороод СӨХ-г байгуулдаггүй, удаагаад яваад байдаг. Тэгэхээр Барилгын компани ийм санал, санаачлага гаргаж байгаа нь зөв зүйтэй боловч, нөгөө талаасаа оршин суугчдаа оролцуулдаггүй, өөрсдөө дур мэдээд байгуулчихдаг учраас оршин суугчид, СӨХ-ны хооронд ажлын уялдаа холбоо байхгүй, үүрэг хариуцлага хүлээдэггүй, ийм дүр зураг үүсээд байгааг бид нар энэ хуулийн төслийнхөө хүрээнд засаж залруулах шаардлагатай юм байна.

Гуравдугаарт, СӨХ юуг нь хариуцлах ёстой юм бэ  гэдгийг тодорхой болгохгүй бол болохгүй  нь ээ. Дээврээ зас гэчихдэг, лифтээ хариуц гэдэг. Гэтэл өнөөдөр оршин суугчдын төлж байгаа тэр хураамжаар хуримтлал үүсгэх үнэндээ боломжгүй л юм билээ. Тэр жижүүрийнхээ мөнгийг өгчихдөг, цэвэрлэгээ хийдэг хүнийхээ мөнгийг өгчихдөг, урсгал зардлаа  хариуцчихдаг ийм л хэмжээний мөнгө байгаа юм. Тэгэхээр үүнийг СӨХ-ны нэр хүнд муу байгаа нь бас энэ санхүүжилттэй холбоотой гэж би бас ойлгодог. Тийм болохоор СӨХ яаж ч оршин суугчдаасаа хураамж төлбөр аваад тэр дээврийн асуудлыг, тэр лифтийн асуудлыг, тэр сантехник, дэд бүтцийн томоохон асуудлыг хийж чадахгүй нь тодорхой. Үүнийг яаж зохицуулах юм бэ гэдгийг би хуулиар тодорхой болгох шаардлагатай гэж бодож байна.

Сая манай гишүүд бүгд хэлсэн дээ. СӨХ энэ төлбөр хураамжаа дураараа нэмээд байна. Үүнийг жишигт оруулъя гэж. Тэгэхээр орон сууц болгон өөр. Амьдарч байгаа оршин суугчдынх нь тоо өөр. Тийм учраас энэ бол ялгаатай байж таарах ёстой юм шиг байгаа. Тэгэхдээ энэ үйлчилгээний зардлыг нэмэгдүүлдэг асуудлыг яаж зөв зүйтэй болгох юм бэ гэдэг энэ заалтыг тэр санаа оноог, манай ажлын хэсэг би гаргах ёстой гэж бодож байна. Үйлчилгээний зардал нь хэд байх юм бэ? Хэд байвал СӨХ иргэдийнхээ санаа оноонд нийцсэн, сэтгэлд нийцсэн ийм байхаар ажиллаж болох юм бэ гэдэг ийм тооцоо судалгааг би гаргах ёстой юм байна гэсэн ийм санааг би та бүхэндээ давхар хэлэхийг хүсэж байна.

Ингээд 2017 онд багтааж энэ хуулийг боловсронгуй болгох ажлыг хийнэ гэдгийг манай Лхамсүрэн дэд сайд хэлсэн. Тэгэхээр одоо энэ хуулийг яаралтай өөрчилж Улсын Их Хурлаар оруулах ийм чиглэлийг тэмдэглэлээр та бүхэнд хүргүүлье.

Баярлалаа, өнөөдрийн Өргөдлийн байнгын хорооны хурал үүгээр өндөрлөж байна. Идэвхтэй оролцож үнэтэй санал хэлсэн гишүүддээ баярлаж байна.

Манай хуралдаанд бидний урилгыг хүлээн авч, хүрэлцэн ирсэн албан тушаалтнууд болон иргэдийн төлөөлөлдөө баярлалаа.

Дууны бичлэгээс хуулбарласан:

ПРОТОКОЛЫН АЛБАНЫ

